CONGREGATIO GENERALIS LXXXIX
28 septembris 1964

Exc.mus P, D. PErICLES FELICI, arch. tit. Samosatensis, Ss. Con-
cilii secretarius generalis:

Congregationem generalem octogesimam nonam moderabitur em.mus
ac rev.mus D. card. Petrus Gregorius Agagianian,

In hac congregatione, prosequentur suffragationes de cap. IIT sche-
matis de Ecclesia, quae complebuntur crastina. Feria autem quarta, fiet
suffragatio super integrum cap. I1I, ac deinceps suflragatio super cap. IV,
super cap. V, super cap. VI, praemissis circa haec tria capita praescriptis
relationibus.

Ut iam dixi, suffragatio pro his capitibus, nempe pro integro cap. 111,
IV, V et VI, fiet triplici formula: Placet, Non placet, Placet iuxta mo-
dum. Ergo velitis, Patres ornatissimi, praeparare modos, ita ut exhi-
beantur una cum tessera suffragationis. Ita commissio doctrinalis poterit
statim suum laborem incipere et nobis quam citius praebere fructus sui
studii et labotis.

Forsan utile est ut aliquam explicationem praebeam circa suffraga-
tionem ultimam cap. IIT, quae fiet tamen crastina, sed bonum est anti-
cipare hanc explicationem.

Explicatio iam habetur in notula, videatis pag. 23 [cf. vol. III,
pars I, pag. 414].

Tota materia quae spectat ad diaconatum divisa est in quatuor pro-
positiones. Quae tamen, ex tenore ipsarum, non omnes suffragandae
erunt, nam altera alteri subiicitur et subordinatur. Quapropter, videa-
mus ptimam suffragationem, quae respondet n. 36. In hac periodo,
approbatur, vel non approbatur, iuxta responsionem, principium restau-
rati diaconatus, et hic, nulla difficultas. Certe, si maior pars suffragiorum
essent pro non restaurando diaconatu, ceterae veluti cadunt,

Transeamus ad 37 suffragationem, ubi determinatur auctoritas com-
petens, quae competens auctoritas hic statuitur territorialis coetus epi-
scoporum. Si circa hanc propositionem habetur maior pars negativa,
unica potestas competens necessario remanet Summus Pontifex. Nam
si in prima votatione iam statutum est v. g. diaconatum restaurari, re-
quiritur quidem aliqua auctoritas competens quae regat totam hanc
materiam; quapropter, si circa hanc propositionem maior pars respon-
det negative, haec auctoritas unica esse potest Romanus Pontifex.

Tertia suffragatio, quae respondet n. 38, quaerit hoc, versatur circa

hoc: « Supremae auctoritati competit decernere, utrum hic diaconatus
viris maturioris aetatis etiam in matrimonio viventibus conferri possit ».
Uti videtis, Patres venerabiles, hic fit alius gressus. Nam potest restau-
rari diaconatus cum lege caelibatus; hic e contra proponitur, ut renovetur
diaconatus conferendus viris maturae aetatis qui sint uxorati, Certe si ad
hanc quaestionem trespondetur negative, a fortiori cadit prima pars suf-
fragationis 39, in qua quaeritur: « vel imo fuvenibus idoneis quibus
non imponatur lex caelibatus ». Si caelibatus imponitur diaconis maturae
aetatis, a fortioti imponendus est iuvenibus qui sint tantum diaconi.

Sed supponamus quod ad 38 suffragationem respondeatur affirma-
tive, non exinde sequitur affirmativa responsio ad primam partem suffra-
gationis 39, igitur est suffraganda haec prima pars.

Si huic primae parti respondetur negative, nempe desideratur ut
iuvenibus diaconis maneat lex caelibatus, iam inutile est suffragari se-
cundam partem huius suffragationis. En qua ratione dicebam de his
quaestionibus, alteram alteri subiici; proinde in faciendis suffragatio-
nibus, nos exspectabimus exitum suffragationis, ita ut logice procedere

possimus,
Ceterum hanc explicationem crastina repetam — forsan clariore
modo in facto, nonne? — quando fient suffragationes. Hodie volui tan-

tum anticipare. Et peto veniam si clarus non fui.

Nunc lego nomina eorum qui verbo uti petierunt nomine 70 Patrum,
citca schema de libertate religiosa. Hi sunt: exc.mi PP, DD, Ioannes
Heenan, arch. Westmonasteriensis in Anglia; Hadrianus Ddungu, ep.
Masakaénsis in Uganda; Ioannes Wright, ep. Pittsburgensis Latinorum
in Statibus Foederatis Americae Septemtrionalis; Ioannes Zoa, arch.
Yaundensis in Africa Aequatoriali.

Deinde transitus fit ad disceptandum circa declarationem de Indaeis
et non-christianis, circa quam verbum petierunt: em.mi ac rev.mi DD,
cardd. Achilles Liénart, ep. Insulensis in Gallia, Ignatius Tappouni,
patr. Antiochenus Syrorum, Ioseph Frings, arch. Coloniensis in Ger-
mania, Ernestus Ruflini, arch. Panormitanus in Italia, Paulus Léger,
arch. Marianopolitanus in Canada, Richardus Cushing, arch. Bostonien-
sis in Statibus Foed. Amer. Sept., Franciscus Konig, arch. Vindobonen-
sis in Austria, Albertus Meyer, arch. Chicagiensis in Statibus Foed.
Amer. Sept., Toseph Agilmarus Ritter, arch. S. Ludovici in Stat. Foed.
Amer, Sept.; deinde exc.mi PP. DD. Laurentius [figer, arch. Paderbor-
nensis in Germania, Franciscus Seper, arch. Zagrabiensis in Jugoslavia,
Philippus Pocock, arch. coad. Torontinus in Canada, Petrus Nierman,
ep. Groningensis in Neerlandia, Tulius Daem, ep. Antverpiensis in Bel-
gio, Ivo Plumey, ep. Garuensis in Cameroun, Sergius Méndez, ep. Cuer-

navacensis in Mexico, Laurentius Nagae, ep. Urawaénsis in Japonia,
Edmundus Nowicki, ep. Gedanensis in Polonia, Hoa Nguyen Van Hien,
ep. Dalatensis in Vietnam, Leo Elchinger, ep. coad. Argentinensis in
Gallia, Stephanus Leven, ep. aux. S. Antonii in Stat. Foeder. Amer.
Sept., Bernardus Stein, ep. aux. Trevirensis in Germania, Antonius Afio-
veros, ep. Gadicensis et Septensis in Hispania, Ioannes Heenan, arch.
Westmonasteriensis in Anglia, Patritius O’Boyle, arch. Washingtonensis
in Stat, Foed. Amer. Sept., Petrus Sfair, arch. tit. Nisibenus Maroni-
tarum, Ioseph Parecattil, arch. Ernakulamensis in India, Laurentius She-
han, arch, Baltimotensis in Stat. Foed. Amer. Sept., Toseph Attipetty,
arch. Verapolitanus in India.

Nunc, venerabiles Patres, lego textum primae suffragationis hodie
peragendae. Videatis pag. 18. Est suffragatio XXXI [cf. vol. III, pars I,
pag. 409-410]. Placetne an non placet?

PATRUM ORATIONES
(Declaratio de libertate religiosa)

1
Exc.mus P. D. IOANNES CARMELUS HEENAN
Archiepiscopus Vesimonasteriensis

Venerabiles Fratres,

Brevem hanc interventionem facere audeo, quia hierarchiae Angliae
et Cambriae necnon pluribus episcopis Scotize, Hiberniae, Australiae,
Novae Zelandiae et viciniorum nostrorum Galliae et Belgiae, opportu-
num videtur aperire Patribus Conciliaribus modum quo principia in hac
declaratione proposita saltem in una mundi regione ad praxim iam
redacta sunt.

Ut bene notum est, exinde a saec. Xv1 in Anglia Protestantes et Ca-
tholici acerbissimum bellum inter se gesserunt. Per totum regnum libertas
religiosa omnino est sublata. BB. Angliae et Cambriae Martyres morte
sua testes sunt saevitiae huius persecutionis. Nec fustum esset praetermit-
tere quod, regnante regina catholica Maria, Protestantes similiter necati
sunt. Exeunte saeculo Protestantes triumphaverunt et vix vigebat in
regno Britannico Ecclesia maiorum nostrorum catholicorum. Pauci illi
qui Sanctae Sedi fideles manebant poenis subiciebantur saevissimis. Anno
vero 1828, lex introducta est, quae Catholic Emancipation Act nuncu-
patur, quaeque plura etsi non omnia iura civilia catholicis restituit.

Hodie nullo sensu regnum Britannicum regnum catholicum dici

potest. Ecclesia anglicana est officialis ecclesia Status eiusque caput est
regina nostra, Verum est quod maior pars civium religionis praxi non
est addicta. Angli, tamen, generatim se christianos esse profitentur.
Infantes fere omnes baptizantur, cives perplures nuptias caeremoniis
religiosis celebratas ineunt, quasi omnes cum ritibus christianis sepe-
liuntur. Alii plures, ut patet, nullam profitentur religionem.

En ergo societas pluralis in qua nihilominus religio honoratur tum
publice tum privatim. Nunc autem sincere dicamus quod, licet Ecclesia
anglicana sit religio officialis nostrae nationis, omnibus civibus plena
libertas religiosa tribuitur. Verum est quod Ecclesia anglicana certis
privilegiis fruitur: sed nullo modo libertas aliarum Ecclesiarum in pe-
riculo versatur. Gubernium civile, e. g., adiutotium notabile dat scholis
confessionalibus. Magistri et magistrae, etiam si sint sacerdotes, reli-
giosi vel sorores, stipendia statuta a civitate accipiunt. Et — nota hoc
bene — eadem iura et privilegia scholis catholicis et anglicanis tribuun-
tur. Omnibus ergo in Anglia catholicis sicut et acatholicis persuasum
est tale regimen aequalitatis et libertatis unicum esse quod fovere potest
pacem inter cives.

Ideo laudamus et approbamus sine reservatione ea quae schema pro-
ponit de libertate religiosa et interna et externa.

Iamvero Pius Papa XII dixit quod obligatio moralis incumbere pos-
sit in civitatibus sic dictis catholicis tolerandi confessiones acatholi-
cas. Hodie magis et magis mundus fit unus. Id quod accidit in uno
Statu consectaria habet in aliis civitatibus' omnibus. Bonum commune
totius generis humani exigit ut libertas religiosa floreat in omnibus
Statibus.

Timent aliqui, quod periculum adest in permittenda propagatione
erroris. Non sunt spernendi isti timores. Nemo potest aequo animo
contemplare possibilitatem ut iuvenes vel simplices inducantur in er-
rorem. Sine dubio periculum nostrae aetatis est respuere omnes restric-
tiones ita ut libertas in licentiam facile vertatur. Attamen cum libertas
sit tam pretiosa, huiusmodi periculis non obstantibus audacter libertas
est servanda,

Si restrictiones unilaterales sunt applicandae, quis eas imponet?
Nemo nisi Status potestatem physicam habet eas imponendi. Iamvero
omnis experientia humana monstrat quod ingerentia Status in rebus
religionis tandem aliquando funesta est. Quamobrem nobis persuasum
est religiones omnes iuridice aequales esse debent nec ullis restrictio-
nibus subiectae nisi quae absolute necessariae sint ad ordinem publicum
servandum,

Auctores huius schematis laudandi sunt, eo quod conati sunt fun-

damentum libertatis religiosae invenire magis positivum quam simplex
tolerantia et bonum commune.

Haec omnia patientiam requirunt, caritatem mutuam et firmitatem
in professione fidei nostrae, ne in indifferentismum cadere velimus,

Hoc denique addere licet: dictum est in hac aula quod principia
tantum a Concilio enuntiari deberent, quin evolutio doctrinae catholicae
hac in re ullo modo exponatur. Haec argumentatio minus recta mihi
videtur. In documento pastorali necesse est dare aliquam indicationem
methodi quo ad conclusiones nostras devenimus, Hoc saltem certum
est. Multi extra Ecclesiam credunt catholicos non sincere libertatem
religionis tueri. Semel et pro semper mundo declaremus nos imo corde
praedicare plenam libertatem omnium filiorum Dei. Dixi.

In textu scripto tradito: ' deest.

[ Adbaeserunt etiam] Beck George, AR Liverpool, Black James, VR Paisley,
Cowderoy Cyril, VR Southwark, Cunningham James, VR Hexham e Newcastle,
Dwyer George, VR Leeds, Ellis Edwatd, VR Nottinghain, Foley Brian, VR Lan-
caster, Grasar William, VR Shrewsbury, Gray Gordon, AR S. Andrews e Edin-
burgh, Grimshaw Francis, AR Birmingham, Hayt William, VR Dunkeld, Holland
Thomas, VR Salford, McGee Joseph, VR Galloway, McGill Stephen, VR Argyll e
the Isles, Murphy John, AR Cardiff, Parker Thomas, VR Northampton, Petit
John, VR Menevia, Restieaux Cyril, VR Plymouth, Rudderham Joseph, VR Clif-
ton, Scanlan James, AR Glasgow, Wall Bernard, VR Brentwood, Grant Charles,
VT Alinda, Hornyak Augustine, VT Ermontis, Pearson Thomas, VT Sinda, Tickle
Gerard, VT Bela, Ward James, VT Sita, Wheeler William, VT Teudali, Conway
William, PR Armagh, Fatrren Neil, VR Derry, Morris Thomas, AR Cashel, Moy-
nihan Denis, VR Kerry, Murphy Henry, VR Limerick, O’Doherty Eugene, VR
Dromore, Rodgers Joseph, VR Killaloe, Ryan Thomas, VR Clonfert, Walsh Joseph,
AR Tuam, Dooley John, AT Macra, Clyde Young Guilford, AR Hobart, Goody
Launcelot, VR Bunbury, O'Brien Eris, AR Canberra Goulburn, Rush Francis,
VR Rockhampton, Simonds Justin, AR Melbourne, Kavanagh John, VR Dunedin,
McKeefry Peter, AR Wellington, Delargey Reginald, VT Irina, Snedden Owen,
VT Acheloo, Lefebvre card. Joseph, CP Bourges, Audrain Henri, AR Auch,
Barthe Gilles, VR TFréjus-Toulon, Bézac Robert, VR Aire, Chevalier Paul, VR
Le Mans, Donze Henri, VR Tulle, Garrone Gabriel, AR Toulouse, Guerry Emile,
AR Cambrai, Guilhem Jacques, VR Laval, Johan Roger, VR Agen, Kervéadou
Frangois, VR Saint-Brieuc, Martin Joseph, AR Rouen, Pioger André, VR Sées,
Puech Pierre, VR Carcassonne, Rougé Pierre, VR Nimes, Urtasun Joseph, AR
Avignon, Vignancour Paul, VR Valence, Desmazi¢res Stephane, VI Biblo, Jenny
Henri, VI' Licaonia, De Smedt Emile, VR Brugge, Jaeger Lorenz, AR Paderborn,
Willebrands Giovanni, VT Mauriana, Butler Christopher, SG Congr. Angliac
O.5.B., Mahon Gerald, G Soc. 8. Tos. Mill Hill.

Secretarius generalis: Proceditur ad suffragationem XXXII, pag. 19:
[¢f. vol. 111, pars I, pag. 410]. Placetne an non placet?

2
Exc.Mmus P. D. HADRIANUS NDUNGU

Episcopus Masakaénsis

Eminentissimi Principes, venerabiles Patres,

Loguor nomine plurium episcoporum ex Continente Africac et In-
sulis adiacentibus.

Principia enunciata et elaborata a commissione de libertate religiosa
valde placent et, factis hinc inde aliquibus expressionum emendationi-
bus, videntur ab hac Sacrosancta Synodo ex necessitate declaranda.

Praeter ea, quae luculenter et egregie locuti sunt em.mi cardd. Rit-
ter et Konig necnon exc.mus D. Parente, liceat mihi sequentia addere:

1. In Statibus Africae, qui magna ex parte nuperrime ad autono-
miam politicam pervenerunt, agnitio libertatis religiosae maximi mo-
menti est, Haud raro enim accidit, ut hi novi Status, sive in scholis
sive in associationibus fuventutis (vulgo « youth movements ») et ali-
quando in ipso exercitio cultus, libertatem religiosam aut restringant
aut denegent prorsus. Qua in re oportet Ecclesiam defendere libertatem
cuiuscumque hominis ad seligendam et exercendam religionem secun-
dum propriam conscientiam,

2. Ecclesiae, Matri et Magistrae, officium incumbit omnibus men-
tem suam clare patefaciendi circa iura aliorum in societate. lamvero li-
bertas religiosa est unum ex his furibus sacris et inviolabilibus,

3. Non desunt proh dolor! in Africa exempla influxus ex aliis con-
tinentibus, qui sive materialismum sive aliquam religionem non chri-
stianam omnibus etiam vi imponere conatur., Quomodo potest Ecclesia
talibus conaminibus non opponere principium libertatis religiosae?

4, Si quis censeat in Statibus christianis tuendam esse religionem
christianam, restricta libertate ad alias religiones profitendas, admit-
tere debebit in Statibus non christianis aequo iure libertatem ad reli-
gionem christianam esse restringendam! Quod valde damnosum esset
Feclesiae, praesertim in Asia et Africa.

5. Honor quem debemus «iis qui ignorant et errant », de quo
agit schema, non est ita intelligendus quasi nos illum errori tribuamus
sed personae, quemadmodum peccatum odientes, peccatorem diligere
tenemut.

Conclusio. Secundum humilem sententiam multorum Patrum ex Con-
tinente Africae, ad tuendam et defendendam vitam et prosperitatem Ec-
clesiae, necesse est ut haec Sacrosancta Synodus verbis claris agnoscat

et declaret principium libertatis religiosae in schemate nostro elabora-
tum, Tutela talis libertatis non erit in nocumentum, sed in bornum Ec-
clesiae quia defensio erit veritatis, et veritas, sicut nobis promisit Chri-
stus Dominus, liberabit nos. Dixi.

In textu scripto tradito: ' deest.

[Subscripserunt etiam] Peter Dery, J. Essuah, Ntuyahaga Michel, Gabriel
Champagne, Jean Lesourd, L. card, Rugambwa, G. Bertrand, Owen McCoy,
Lgnatius Phakoe, Vincent McCauley, Marcel Daubechies, Joseph Houlihan, J.
Komba, A, Lanctdt, Guido del Mestri, J. Blomjous, J. Holmes Siedle, E. Mchonde,
Chabukanska, Marcus Mihayo, C. Chitsula, C. Kihangire, . Van Elswijk, J. Jo-
bidon, H., Winkelmolen, A. van QOorschot, Hugh Boyle, J. B. Cesana, Adam
Kozlowiecki, Eduard McGurkin, J. De Reeper, J. Corboy, Eugen Butler, Dennis
V. Durning, Joseph Kilasara, G. Nkalanga, Jos. Fady, Marcel Maradan, Owen
McCann, P. Kelleter, F. Van Hoeck, Ernest Green, Francis Markall, A, Schmitt,
D. Hutrley, Francis Esser, Victor Haelg, C. Ulyatt, Urban Murphy, John Durkin,
Rud. Koppmann, E. Kinsch.

3

Exc.mus P. D. IOANNES IOSEPH WRIGHT
Episcopus Pittsburgensis Latinorum

Venerabiles Fratres,

Libertatem loquendi peto, quia timeo quod de quaestione nostra
nimis pragmatice loqui solet et quia nimis restricte et caute, fortasse,
loquitur etiam praesens schema de nexu inter libertatem religiosam et
bonum commune.

Omnes partes consentiunt quaestionem de libertate religiosa et de
eius exercitio tandem aliquando tangere quaestionem de bono com-
muni. Analysis ergo et defensio libertatis religiosae rationem reddere
debet de natura et tutamine boni communis quod ipsam « rem publi-
cam » aliquomodo constituit et ergo a moderatoribus rei publicae pro-
movendum est.

Sunt qui asseverant defensionem libertatis religiosae etiam pro eis
qui errores contra veritatem catholicam propugnhant, bonum commune
turbare seu laedere, quod quidem saepe negari vix potest. Sunt, e contra,
qui affirmant quod, ex alia parte, etsi sit paradoxica, negatio agnitionis
libertatis religiosae bonum commune suo modo etiam et plerumque
peius nocet, quia bonum commune ex ipsa sua natura talem libertatem
et eius agnitionem a potestate civili positive exigit et praesumit tam-
quam elementum integrale et essentiale.



574 ACTA CONC. VATICANI II — PERIOBUS IIT

Pro hac parte, pauca dicere velim.

Bonum commune est ordo aliquis rerum et virtutum; certe includit
ordinem pacificam inter concives. Sed conceptus boni communis nequa-
quam aequiparari debet tali ordini quieto seu conformismo coacto qualis
placeret fortasse statui totalitario sive « Police State », sed qualis mi-
nime congruetret societati humanae personarum in imaginem Dei crea-
tarum et Deo tandem aliquando responsabilium: Deo « qui fecit ex uno
omne genus hominum inhabitare super universam faciem terrae ... guae-
reve Deum, si forte attrectent eum aut inveniant », secundum illud
S. Pauli.

Profecto in his verbis S. Pauli adumbratio suggeritur necessitatis
libertatis religiosae inter elementa illius boni communis quo communi-
cat omne genus hominum inhabitantivm super universam faciem tet-
rae ad Deum quaerendum, si forte attrectent Eum ... etsi aliquando pe-
riculum controversiarum et contentionum oritur ex ipso quaerendo Deo.

Bonum commune personis dignum semper supponit elementum mo-
rale, intellectuale et spirituale tamquam essentiale et fundamentale;
oboedientia et conformitas legi morali, divinae et positivae, in bono
communi et inter alias virtutes adesse semper debent, sed huiuscemodi
oboedientia, ad verum bonum commune nutriendum, debet esse vir-
tus ..., virtus personarum scientium et volentium — et ergo libere
agentium secundum iustitiam.

Bonum commune non est tantum cumulus aliquis physicus seu ma-
thematicus bonotum materialium quae concives communicant. Includit
certe servitia civica, vias publicas, instrumenta adversus incendia, se-
curitatis urbanae curam — et alia huiusmodi ne tumultus fiat inter
populum. Sed haec omnia non constituunt bonum commune ..’, Nam
bonum commune est semper quid vivum, ethicum, spirituale, intellec-
tuale et plene ergo humanum.

Ad rem nostram scripsit philosophus christianus Jacques Maritain,
cuius verba in versione italica sic sonant: « Il bene comune é cosa eti-
camente buona. E in questo bene comune stesso ¢ incluso come elemento
essenziale il massimo sviluppo possibile hic et nunc delle persone
umane, di quelle persone che costituiscono la moltitudine unita, per
costituire un popolo, secondo rapporti non solo di forza, ma di gin-
stizia ».

Exinde sequi videtur quod bonum commune humanum, in quantum
ethicum et morale exigit et praesumit fidem religiosam, veram et inte-
gram, fortem, fructuosam et propterea semper obsequium rationabile et
ergo libere acceptam et professam. Sed inde etiam, aeque ex iustitia,
sequitur necessitas libertatis a coactione externa in re religiosa nisi

bonum commune perdat ipsam suam animam, quae est virfus et prae-
sertimn virtus zustitiae,

Dixit mihi professor aliquis acatholicus: « Dicere potes quod li-
bertas religiosa pragmatice sese iustificare debet catholicis ut, e. g.,
probari videtur in regionibus ubi Feclesia florescit sub regimine talis
libertatis ». Sed hoc argumentum pragmaticum minus placet quia mi-
nime videtur condignum rei’ Melius est agnoscere, simplicitate chri-
stiana, quomodo libertas religiosa correspondet werifati, veritati de na-
tura non tantum personae sed etiam ipsius boni communis,

Qui ergo bonum commune plenum et vero sensu inquirunt — et se-
cundum docttinam authenticam et catholicam, cum cuius principiis phi-
losophicis et theologicis praxis conformari debet et non vice versa —
qui tale bonum commune defendunt, desiderabunt omnes libertates
vere humanas quam maxime roborare, educare et amplificare, praeser-
tim libertatem religiosam ...%.

Constat pro certo quod catholici, praesertim pastores animarum,
orabimus et laborabimus assidue ut omnes homines libertate sua utan-
tur ad progrediendum constanter in plenam et perfectam agnitionem
solius Dei veri et, quem misit, Iesu Christi. Testes erimus Ei usque ad
fines terrae, verbo et opere; arguebimus, obsecrabimus, increpabimus
in omni patientia et doctrina ut error nullum locum habeat, utrum
necne ullum ius habet, sed attentis semper turibus errantium, Ius et
officium nosttum implebimus gratia Christi, lumine Evangelii, virtute
Spiritus Sancti, armis spiritualibus Ecclesiae roborati... potestatem coac-
tivam regni huius mundi #ec timentes nec adhibentes. Quidquid sit de
temporibus praeteritis et culturis politicis olim fortasse operi Evan-
gelii magis consentientibus sed nunc obsoletis, nunc tempore plus expe-
dit christianos petere a potestate civili tantummodo ut ius nostrum
mandata Christi implendi iuste observet; ut partem necessariam et de-
bitam nostram in promovendo bonum commune per opera educationis
et pacis iuste secundet; et ut iuste relinguat inviolatam libertatem reli-
giosam eorum quibus nuntium Evangelicum et gratia Christi destinan-
tur, scil. omnibus hominibus ...,

In textu scripto tradito: ' deest. ? nec est mere thesaurus rerum acqui-

sitarum, machinamenta technica, artefacta et opes guales in musaeis coacervantur
et quae non sunt nisi praeda seu spolia, potius quam bonum commune, si ethice
non acquiruntur et excoluntur, ¥ deest. * i. e. libertatem comperire, me-
ditari et cultu honorare Summum Bonum Deum, omnium bonorum fontem et auc-
torem. Huiuscemodi libertas religiosa componi potest cum regimine favente reli-
gioni particulari propter rationes historicas — sicut in Anglia, ubi Ecclesia pro-

testantica privilegia specialia gaudet (Established Church) uti dixit arch, Heenan,
sed nunc saltem omnes, rege seu regina fortasse exceptis, ni fallor, plenam liber-
tatem religiosam habent. ® Deus qui nobis ius, officium et libertatem prae-
dicandi dedit, hominibus quibus praedicamus dedit ius, officium et libertatem
audiendi et credendi ut ad illam perfectionem religiosam perveniant quam potestas
civilis nec donare nec auferre potest et cui ergo obsequi scrupulose debet, prae-
sertim quoad eius libertatem. Nos, successores apostolorum, homines Dei, epi-
scopi Ecclesiae catholicae, facile principes et impavidissimi inter praecones libet-
tatis esse debemus, quia historice nos heredes sumus libertatis acquisitae in re
religiosa quasi semper et fere ubique nonnisi per sanguinem et lacrimas patrum
nostrorum; sic per expetientiam historicam scimus quam cara est libertas et quam
fructuosa, Supernaturaliter quidem heredes sumus libertatis istius malotis qua
Christus nos liberavit libera sua obedientia, quam liberam obedientiam libenter
imitabimus, semper in spe et proposito libere persuadendi proximos et fratres
nostros ad similem obedientiam liberam: ad libertatem salutiferam quia obedien-
tem; ad obedientiam salutiferam quia liberam.

Secretarius generalis: En textum suffragationis XXXIII: [cf. vol. I1I,
pars I, pag. 410-412]. Placetne an non placet, Patres venerabiles?

Moderator: Loquatur exc.mus D. loannes Zoa, ultimus circa di-
sceptationem de libertate religiosa, et post eum, gradum faciendo ad
disceptationem super declarationem de Iudaeis et de non christianis,
velit loqui em.mus card. Achilles Liénart, ep. Insulensis in Gallia,

4
Exc.mus P. D. IOANNES ZOA

Archiepiscopus Y aundensis

Venerabiles Patres,

Corde amplectens omnia quae dixit clarissime exc.mus D. Ioannes
Wright, nomine multorum episcoporum Africae et plurium aliarum re-
gionum, qui interpellari potuerunt in brevi temporis spatio nobis con-
cesso, loguar.

Circa libertatem religiosam nihil aliud iure exspectat mundus a
Concilio quam solemnem declarationem de reverenter tractanda qua-
cumque humana persona in omni ordine et imprimis in ordine religioso.
Ideo illa tam exspectata declaratio 1. umiversalis esse debet quoad mo-
dum considerandi libertatem religiosam; 2. doctrinalis quoad funda-
mentum, sicuti 3. est necessaria quoad contentum,

1. Nostra declaratio debet esse universalis quoad modum conside-
randi [ibertatem religiosam, Ut mos est, unusquisque loquitur de hac
libertate, sicut de omni alia re humana, secundum suam propriam expe-
rientiam personalem aut nationalem, sive libertatis, sive persecutionis.
Hoc facile intelligitur. Attamen haec ratio procedendi nullo modo Con-
cilio Oecumenico sufficere, nec, si sola adhibeatur, convenire potest.

Concilium enim Oecumenicum seu universale nihil debet conside-
rare nisi modo universali, Concilium revera non contemnit valorem ex-
perientiarum diversarum nationum; sed ipsum non decet loqui nisi
secundum exigentiam humani generis universaliter considerati. Aliter,
nec fidele esset suo ingenio oecumenico, nec ipsi generi humano, et
consequentet nec ipsi eius Creatori Deo. Idcirco ita loquendum nobis
est de libertate religiosa, ut quilibet homo, ut talis, nostris assertioni-
bus assentire possit.

2. Nostra declaratio debet esse doctrinalis quoad fundamentum.

Hic non sufficit mera declaratio plus minusve pragmatica, sine ulla
consideratione vere doctrinali. Etenim, iuste aut iniuste (parum hic
refert), Ecclesia catholica accusatur concedendi libertatem si ad hoc ab
extrinseco compellitur, denegandi autem illam ab intrinseco. A. v., into-
lerantia haberetur a nobis ut regula, et illam applicaremus quoties po-
testate publica potimut; libertas religiosa, et ipsa tolerantia, haberetur
ut exceptio. Et revera, hic est sensus illius lugendae doctrinae de thesi
et hypothesi: ratio agendi, de fure, est intolerantia; si, de facto, condi-
tiones existentes ad hoc cogunt, est tolerantia.

Istam doctrinam tenere censemur a multis non catholicis aut non
credentibus. Ideoque, si declarationem de libertate religiosa modo tantum
pragmatico, non doctrinali etiam, fecerimus, i. e. si non reiecerimus
explicite, clare et sine ullo effugio istam lugendam doctrinam de coet-
citione legitima in re religiosa, videbimur concessionem parvam menta-
litati hodiernae fecisse, sed nullam veritatem proclamasse. Habiles, po-
litici aut diplomatici videbimur, sed a nullo seriam fiduciam conseque-
mur, et existimabunt homines quod, ubi res favorabiles nobis erunt, fu-
turum est ut coercitionem in re religiosa denuo defendamus.

Quae cum ita sint, absolute requiritur non solum libertatem religio-
sam pragmatico modo declarare, sed etiam doctrinaliter eam iustificare.
Quod duobus modis perficiendum est. Uno modo, positive, in memo-
riam revocando dignitatem absolutam personae humanae, ad imaginem
Dei creatae, et reverentiam ei debitam, praesertim in re religiosa, in
quantum scil. vita religiosa e singulorum hominum intima convictione
procedere debet, quam nulla unquam potestas humana eis legitime im-
perare potest; altero modo, negative: i. e. solemniter reiiciendo sic

31

dictum ius coercendi personas, etiam si possibilitas concreta ita agendi
hic aut illic denuo daretur ...

3. Nostra declaratio absolute necessaria est quoad contentum. Haec
declaratio sic intellecta necessaria videtur, non solum propter rationes
oecumenicas, sed etiam ad favendum Missioni ipsius Ecclesiae. Ft hoc,
propter triplicem rationem:

a) Si non declaramus absolutam reverentiam personae humanae
in re religiosa debitam, homines nostri aevi attingere nequimus; si at-
tingere poterimus, servare non possumus; si autem servamus, eos edu-
care incapaces sumus, Etenim contemporanei nostri nihil habent pretio-
sius quam hanc dignitatem et libertatem personae humanae. Ideoque
nos cum eis tractate debemus sicut Paulus ipse erga omnes se ha-
bebat ...%.

b) Si libertatem religiosam non aperte declaramus, ipsius Eccle-
siae honorem laedimus, eam aequiparando cuilibet sectae vel etiam,
proh dolor!, totalitarismo. Sectae enim aut omnes species totalitarismi
solent ignorare iura personae humanae propter sic dicta iura veriratis.
Si ergo omittimus declarare quod iura veritatis numquam seiungi pos-
sunt a iuribus personae humanae, iam Ecclesia non sighum sed scan-
dalum pro contemporaneis nostris in mundo levatur.

¢) Denique, si non sincero corde et doctrinaliter libertatem reli-
giosam agnoscimus, quasi proditores Christi, inconscii quidem sed rea-
les, erimus. Nullo modo enim Ille venit ad nos in coercitione, armatura
iuris aut forma potentiae; sed potius et unice in spiritu demissionis, ca-
ritatis et patientiae. Semper se habuit ut signum vivum et vivens inexhau-
stae caritatis, seu, ut Patres aiunt, philanthropiae Dei, illius caritatis
qua Deus dilexit mundum et cuius testes sumus in universo mundo.

Conclusio. Haec est summa Veritas cuius iura vindicare debemus,
amando, praedicando, testificando et, si necessarium est, vitam nostram
ponendo pro hominibus.

Finem imponendo huic interventioni, dicam quod declarationi iam
ab em.mo card, Konig et ab exc.mo Cekada prolatae* contra persecu-
tionem religiosam libenter assentimur nos, qui illa pretiosissima liber-
tate non raro diversis in locis privati sumus. Et dixi.

In textu scripro tradito. 1 deest. 2 Ut autem haec declaratio doctrinalis
definitiva appareat et sit, perutile videtur sobrie, sed clare, veniam petere de
omnibus infuriis quibus homines Ecclesiae, ratione veritatis tuendae vel promo-
vendae, dignitatem personae humanae in decursu temporis afficere potuerunt.
(1 Cor. 9, 19-22). * deest,

Secretarius gemeralis: Notum facio exitum suffragationis XXXI:

Suffragati sunt Patres . . . . . . . . 2.176
Dixerunt places . . . . . . . . . . 2088

non placet . . . . . . . . . 86
Suffragia nulla sunt . . . . . . . . . 2

Ergo textus est approbatus.

L.ego nunc textum suffragationis XXXIV, quae continet paragra-
phos novas, uti videtis, quae non erant in priore schemate [cf. vol. III,
pars I, pag. 412-413]. Placetne an non placet?

PATRUM ORATIONES

(Declaratio altera de Iudaecis et de non-christianis)

5

Em.mus P. D. ACHILLES carp. LIENART
Episcopus Insulensis

Venerabiles et carissizmi Fratres,

Opportunitas reservandi religioni iudaicae aliisque non christianis
religionibus capitulum integrum vel saltem appendicem unum in de-
creto de Qecumenismo, vehementer iam fuit controversa. Anxietates
corde percipio quibus hac de re afficiuntur nonnulli nostri, praesertim
fratres Ecclesiarum orientalium, propter tensionem quae in re poli-
tica gravis hisce diebus existit inter Israélem et nationes arabes in
quibus degunt.

Verumtamen si de re religiosa agatur, de qua, exclusis aliis, unice
tractare intendit Concilium, necessarium mihi videtur ratione oecume-
nismi necnon et pastoralis curae, textum propositum non solum ser-
vare sed et complere,

Quod ad Oecumenismum attinet. Quamvis de non christiana reli-
gione hic agatur, est nihilominus religio iudaica stirps ille seu radix
communis omnium Ecclesiarum christianarum; est bona illa oliva in
quam, juxta S. Pauli verba, omnes nos ex naturali excisi oleastro in-
serti sumus ex Dei miseratione ...". Abrahae filii sumus et nos secundum
fidem, haeredesque promissionis quam illi fecit Dominus et semini eius.

Huius populi prophetae, prophetae nostri sunt; eorum psalmi quoti-
dianam nostram orationem constituunt; eorum libros sanctos pro divi-
nitus inspiratos tenemus, intime connexos nostris libris Novi Testa-
menti ad exponendum complete historiam salutis nostrae. Ture igitur
proclametur, sicut et in proposito schemate fit, quomodo fundator no-
ster sanctus, lesus Filius Dei, cum homo factus sit, ITudaeus fieri ele-
getit; quomodo Maria mater sua, et nostra, Iudaea fuerit; quomodo
apostoli quorum successores sumus, et ipsi Iudaei erant; ideoque po-
pulo huic peculiarem devotionem exhibere ac reverentiam certo debe-
mus. Instanter ergo peto, ut primae quatuor paragtaphi art. 32 huius
appendicis, in schemate de Qecumenismo integre custodiantur.

Quod autem ad pastoralem curam attinet, mihi necessarium videtur
plura etiam dici quam quae habent ultimae duae paragraphi huius
art. 32. Non enim ex solo motivo caritatis cavere tenemur in catechesi
impertienda et in praedicatione verbi Dei, ne Tudaeos ut reprobum genus
consideremus; sed et propter veritatis exigentiam qualis nobis in Sacra
Scriptura praebetur.

SS. apostoli Petrus et Paulus populum iudaicum ut reprobatum
non tenuerunt, Iudaeos enim alloquens S. Petrus in Actuum Aposto-
lorum libro .., postquam ipsos exprobrasset quod Iesum crucifixissent,
explicite eisdem non quasi reprobis sed semper vocatis et electis textua-
liter dicit: « Poenitentiam agite et baptizetur unusquisque vestrum in
nomine Iesu Christi... et accipietis donum Spiritus Sancti. Vobis enim
est repromissio et filiis vestris et omnibus qui longe sunt ». S. Paulus
et ipse in Epistola ad Ephesios ...° scribit quod per mortem suam « fe-
cit Iesus utraque unum, medium parietem maceriae solvens » (qui antea
separabat Tudaeos a Graecis) « ut duos condat in semetipso in unum
hominem novum... et reconciliet ambos in uno corpore Deo »; et in
Epistola ad Romanos ... fidelem declarat Deum et quod « sine poeni-
tentia sunt dona et vocatio Dei » etiam post peccatum; ibique exponit
quomodo mirabili ac mysterio plena dispositione providentiae salus Iu-
daeorum iterum inseretur in historia Redemptionis postquam plenitudo
gentium intraverit, et sic omnes salvi fient, Manent Tudaei, tuxta Pauli
apostoli verba, « secundum electionem carissimi propter patres ». Non
est ideo populus iudaicus populus reprobatus, neque ullo modo licet
nobis illum ut talem habere vel tractare; quinimmo ut Scripturae Sacrae
fideles simus, contrariam plane doctrinam exponere tenemur.

Idem dicendum venit de accusatione alia, quae magis etiam Iudaeos
affligit atque vulnerat, quod nempe sit populus deicida. Alio modo prot-
sus hac de re loquitur S. Petrus in libro Actuum ... Iudacis quidem
sibi audientibus exprobat quod « Sanctum et Iustum negastis, et peti-

stis virum homicidam donari vobis; auctorem vero vitae interfecistis »;
sed continuo eosdem his verbis excusat: « Et nunc, fratres, scio quia per
ignorantiam fecistis, sicut et principes vestri ». Nesciebant enim hunc
virum vere Filium Dei esse; ita ut ipsis applicari valeat illud S. Pauli
ad Cortinthios ...° de principibus huius saeculi loquentis: « Si enim co-
gnovissent, nunquam Dominum gloriae crucifixissent ». Eorum culpa
non in deicidio consistit, sed in hoc quod Christum negaverunt et in
illum a Patre missum credere noluerunt. Sacrae Scripturae doctrina
est quod nos omnes, Iudael simul et Gentiles, sub peccato sumus, et
quod propter peccatum omnium crucifixus est Filius Dei.

Ideo ut catechesis et praedicatio nostra fideles sint, necesse est ut
Sacra nostra Synodus explicite declaret quod ex hoc nunc a labiis nostris
arceri oportet vocabula: « reprobatum » et « deicidii reum », in loquendo
de Tudaeis; et ex altera parte, quod Iudaei, iuxta Providentiae divinae
arcanam misericordiae dispositionem, locum reservatum habent in prae-
senti salutis oeconomia,

Propter iustitiam ergo, enixe peto ut textus duarum ultimarum para-
graphatum huius art. 32 recognoscantur et compleantur. Et scriptis no-
vum textum Sectetariatui Concilii hac mente conceptum remitto,

In textu scripto tradito: ' {Rem. 11, 17). ? (2, 38-41). 3{2, 14-16).
4 (11, 26-29). 5 (3, 17-19). 8 (1 Cor. 2, 8).

Textus additus:

Loco pat. 5 « Memotia insuper » et par, 6 « Ideo curent » opto quod scri-
batur sic: « Ideo curent omnes ut a catechesi et verbi Dei praedicatione quid-
quid suggerere poterit despectum aut odium erga Tudacos excludant, Praesertim
praecipit Sacra Synodus ut verba quae Iudaeos denuntiant tanquam populum re-
probatum, imo deicidii reum, stricte arceantur quia nullo modo cum dictis Sacrae
Scripturae consonant. Sed potius satagant praedicatores et catechistae ostendere
vocationem populi iudaici adhuc subsistere et secundum arcana consilia Dei ab
apostolo Paulo memotata (Romz., 11) partem habere in oeconomia praesenti histo-
riae salutis huius mundi ».

Secretarius generalis: Communico exitum suffragationis XXXII:

Inter Patres . . . . . . . . . . . 2169
Dixerunt placer . . . . . . . . . . 2155
non placer . . . . . . . . . 14

Placuit igitur textus.

Lego textum suflragationis XXXV, pag. 22: [cf. wol. I1I, pars I,
pag. 413]. Utrum placet an non placet?

6

Em.mus P. D. IGNATIUS GABRIEL carp. TAPPOUNI
Patriarcha Antiochenus Syrorum

Venerabiles Patres,

Loguor tum nomine meo, tum nomine beat.morum patr. Stephani
Sidarouss, patr. Alexandrini Coptorum, Maximi Saigh, patr. Antio-
cheni Melchitarum, Pauli Cheikho, patr. Babylonensis Chaldaeorum,
atque Ignatii Petri Batanian, patr. Ciliciae Armenorum.

Declarationes quas, durante sessione IT Concilii fecimus, de argu-
mento nunc discusso, iterum #zuzc’ confirmamus. Ista confirmatio nul-
latenus est oppositio contra iudaicam religionem, quacum tot coniungi-
mur vinculis, neque est discriminatio erga gentem determinatam, scil.
semiticam, ad quam nos fere omnes quoque pertinemus,

Propositum nostrum est, si iterum has declarationes facimus, ut vi-
tentur nostrae activitati pastorali graves diflicultates, neque accusetur
Concilium Qecumenicum, immerito quidem, favorem suum tendentiis
politicis determinatis conferre, sicut iam aliqua instrumenta preli as-
seruerunt.

Quapropter, cum vera et plena causae cognitione, officii nostri pa-
storalis censemus esse, venerabiles Patres, reverenter et instanter in
memoriam revocare illud qued iam diximus, inopportunam esse hanc
declarationem Concilii de Tudaeis, vosque rogare ut iuxta petitionem
nostram, declaratio illa simpliciter ab actibus Concilii deleatur. Sic!

In textu scripto tradito; ' deest.

7

Em.Mmus P, D. IOSEPH carp. FRINGS
Archiepiscopus Coloniensis

Venerabiles Patres,

Placet quod ex cap. IV et V decreti de Qecumenismo factae sunt
duae declarationes, una de libertate religiosa, altera de Iudaeis et ce-
teris non christianis. Placet etiam ut secunda declaratio, de qua nunc
loquimur, fusius et profundius agat de re ibi proposita, praesertim de
Musulmanis, sicut etfam Beat.mus Papa Paulus in suis Litteris Ency-
clicis dialogum cum non christianis valde laudat et commendat.

Ad textum liceat mihi aliquas correctiones proponere. Deplorandum
videtur quod in iis quae dicuntur de Tudaeis deciderunt illa theologia
perpulcherrima et admirabilis quam exhibet Epistola ad Ephesios, in
cap. II, ubi apostolus dicit: ipse Christus est pax nostra, qui fecit
utraque unum, solvens parietem medium maceriae, mandatum decreti
solvens. Et pergit dicens Christum unum novum hominem per suam
crucem et mortem creasse in Corpore suo mystico, cum vocaret eos qui
longe et eos qui prope sunt. Hic locus est classicus pro relatione inter
Gentes et Tudaeos, inter Populum Novi et Veteris Testamenti.

Deplorandum etiam mihi videtur ut [ ceciderit] sententia illa in qua
dicebatur ut non toti populo Iudacorum culpa attribui possit in morte
Domini Iesu Christi; quia haec sententia, ex iis quae dicunt Evangelia
et Actus Apostolorum, clare eminet. Quapropter mihi restituendum
videtur ad pristinos textus de Iudaeis.

In secunda parte, in qua dicitur de aliis religionibus non christia-
nis, dicitur has religiones in multis opinionibus et doctrinis discrepare a
nostris, sed tamen in multis reflectere « radium veritatis illius quae
omnem hominem venientem in hunc mundum illuminat ». Sed rectius
mihi videtur dicere in aliis religionibus, imperfecte quidem et multis
humanis erroribus admixtis, loqui de religiosis rebus sed tamen reflectere
in multis radium veritatis illius quae illuminat omnem hominem venien-
tem in hunc mundum.

Tertio: in ultima incisa optime dicitur monitio ut omnis incriminatio
stirpium vel religionum vitetur. Sed dici non potest ut ibi legitur: Haec
Sacra Synodus praecipit ut non solum proximum sed etiam inimicos,
si quos censeamus habere, diligamus. Hoc enim est mandatum Domini
Tesu Christi ipsius, quod dixit suum mandatum. Ideo Ecclesia illud
inculcare et de novo in mentem vocare potest, sed non in sensu stricto
praecipere, quia hoc fecit iam Dominus Iesus Christus. In hoc sensu
togo, ut retractentur textus.

Textus scripto traditus:

Placet, quod ex cap. IV et V decreti de Oecumenismo factae sunt duae decla-
rationes, una de libertate religiosa, altera de Iudaeis et de non christianis, quia
Oecumenismus sensu stricto sumptus non respicit habitudinem christianorum ad
non christianos sed relationem christianorum inter se. Placet etiam, quod nostrae
relationes ad non christianos, speciatim ad Musulmanos, fusius tractantur, sicut
Beat.mus Papa Paulus VI in Litteris Encyclicis Ecclesiam suam dialogum etiam
cum non christianis expresse laudat.

Quoad vero textum nostrum aliquas correctiones proferre audeo, scil.:

1. In textu, qui agit de Tudaeis, valde deplorabile videtur theologiam istam
pulcherrimam et grandiosam, quam exhibet epistola ad Ephesios, fere exstinctam

esse, secundum quam ex mysterio a saeculis abscondito per Christum facta est
pax inter eos, qui erant longe, et eos, qui crant prope, id est inter gentes et
inter populum electum Dei Iudaicum, Christo in corpore suo crucifixo faciente
unum novum hominem medium parietem solvente, qui fuit inter Iudaeos et
gentes. Hic vere locus classicus est in Sacra Scriptura pro antiqua et nova relatione
inter populum veteris {foederis et novi.

Deplorandum etiam videtur cecidisse sententiam, quae non toti populo iudaico
Christi temporibus viventi culpam in morte Christi attribuebat, sententia, cuius
veritas ex Evangelio et ex Actibus Apostolorum omnino patet. Redeundum ergo
videtur in his duobus punctis ad pristinum textum.

2. In textu de nostra habitudine ad ceteros non christianos non placet locus,
in guo dicitur has religiones a nobis discrepare opinionibus et doctrinis, sed tamen
in multis referre « radium illius Veritatis quae illuminat omnem hominem venien-
tem in hunc mundum », sed dici debet has religiones « quamvis imperfecte et
non sine erroribus humanis admixtis, tamen in multis » referre « radium illius
Veritatis etc. ».

In fine non placet, quod dicitur, haec Sacra Synodus... « praescribit » christi-
fidelibus, «ut diligant, non tantum proximum suum, sed et inimicos, si quos
se habere censeant... », sed Sacta Synodus hoc mandatum Christi Domini tantum
in mentem revocare et de novo inculcare potest.

Secretarius generalis: Notum facio exitum suffragationis XXXIII:

Votum dederunt Patres . . . . . . . . 2.164
quorum dixerunt placer . . . . . . . 2.125

non placet . . . . . . 38
Suffragiom oullum . . . . . . . . . 1

Ergo textus est appraobatus.

En, venerabiles Patres exitum suffragationis XXXIV:

Inter Patres . . . . . . . . . . . 2168
pronunciaverunt placetr . . . . . . . . 2157
non placet . . . . . . . 11

Ergo uterque textus placuit.

Attendatis, venerabiles Patres, antequam legam textum ultimae suf-
fragationis pro hac die. Commissio doctrinalis petiit ab em.mis cardd.
moderatoribus, ut, post suffragium de singulis numeris vel etiam para-
graphis cap. I1I schematis de Ecclesia, quod nunc suffragationi subiici-
tur, non flat una suffragatio finalis de integro illo capite, sed duae suf-
fragationes finales, videlicet: una de parte priore capitis, i. e. de nn. 18-23
— bene est ut adnotetis, Patres ornatissimi — de nn. 18-23, qui in
libello « Quaesitum circa modum suffragandi schema constitutionis de

Ecclesia » suffragationes complectuntur a prima ad 21; ergo prima suf-
fragatio: a prima suffragatione partiali ad 21 suffragationem. Altera, de
parte posteriore eiusdem capitis, i. e. de nn. 24-29, qui in eodem li-
bello complectuntur suffragationes 22-39.

Ergo prima suffragatio circa nn, 18-23; altera suffragatio de nn. 24-29,

Et dant rationem Patres commissionis doctrinalis: ratio bhuius pe-
titionis est, quia duae illae partes clare inter se distinguuntur, et iudi-
cium de iis ferendum potest non parum differre. Labor autem huius com-
missionis a iudiclo de utraque parte ferendo multum dependet et, si
frat divisio, spes est fore ut labor ille probabiliter valde allevietur et
acceleretur. Cui petitioni em.mi moderatores assentiendum censuerunt.
Quapropter feria IV proxima de cap. III fient duae suffragationes fina-
les: prima suffragatio a n. 18 ad n, 23, altera suffragatio a n. 24 ad
n. 29. Uti patet, etiam circa has duas suffragationes finales formula suf-
fragii ferendi eadem manet, nempe placet, non placet, placet iuxta
modunt,

Nunc lego textum ultimae suffragationis hodiernae; et est suffraga-
tio XXXVI: « Cum vero haec munera, ad vitam Ecclesiae summopere
necessaria, in disciplina Ecclesiae latinae hodie vigenti in pluribus regio-
nibus adimpleri difficulter possint, Diaconatus in futurum tamquam
proptius ac permanens gradus hierarchiae restitui poterit ». Placetne
an non placet?

8

Em.mus P. D. ERNESTUS carp. RUFFINI
Archiepiscopus Panormitanus

Venerabiles Patres,

1. Laudes quibus Iudaei in declaratione altera cumulantur, iunctae
cum sint, panegyricam orationem, etsi brevem, efficere dicerentur; sed
eas infitiari minime audeo quia verae sunt.

Potissimum autem assentiri mihi placet em.mo card. Bea, relatori,
dum ipse contendit populo Iudaico, in universum, et praesertim Iu-
daeis hodiernis culpam Crucifixionis Christi attribuere non licere; prop-
terea eos vocare deicidas non possumus, eo magis quod nomen « Deicida »
insulsitatem quamdam exprimit, nam nemo Deum occidere unquam
valeret. Ceterum quemadmodum Iesus Cruci affixus pro carnificibus
suis, qui ignoranter egerant, veniam a Patre caelesti cum lacrymis mul-
tis deprecatus est ...", nos quoque eis, quicumque fuerunt, parcere ex
animo debemus.

Attamen animadvertendum esse censeo a nobis merito expectari ut
Tudaci — qui Israélitas appellari forsan nunc praeferunt — tandem
agnoscant Christum iniuste damnatum esse ad mortem ...2,

2. Ast, ut verbis S. Pauli in secunda ad Corinthios utar, « obtusi
sunt sensus eorum, Usque in hodiernum diem ... cuam legitur Moyses,
velamen positum est super cor eotum » ...,

Quod velamen, ut auferatur, preces ad Deum, qui est Jahveh, fervi-
dissimas effundimus.

Pluribus autem in locis et tempestatibus sincerum apertumque amo-
rem Iudaeis testificati sumus. E. g.: immani bello paucis ante annis
fere ubique furente, quot populi Israélitici filios adversus nazistas — qui
dicebantur — nos proteximus impediendo ne deportarentur et, deinde,
ne interirent!

Bello enim confecto, caput ipsum Rabbinorum officium suum puta-
vit Praelatis huius Urbis pro summo beneficio gratias agere, quia haud
paucos Hebraeos in aedes Sanctae Sedis cum recepissent, eos ex certa
motte eripuerant.

Itaque non multa nos indigemus exhortatione ut Iudaeos diligamus,
quorum ex stirpe praeclara et Iesus Christus, et B. Virgo Maria, et
apostoli orti sunt; etiam pro ipsis Christus passus et mortuus est;
sed potius — ut opinor — inducendi sunt Iudaei ut christianos, no-
minatim catholicos, diligant vel saltem non vexent.

Neminem quidem fugit Tudaeos usque adhuc doctrinam Talmu-
dis ...* sequi, iuxta quam ceteri homines contemnendi sunt utpote be-
stils similes ...°, atque compertum habemus omnes religioni nostrae ecos
saepe infensos esse, Etenim, ut id uno confirmem exemplo, perniciosa
secta, longe lateque diffusa, massonum, cuius asseclae excommunica-
tione, S. Sedi Apostolicae simpliciter reservata, mulctantur ..., quia
contra Ecclesiam multa machinari solet, nonne a Iudaeis fulcitur ac fo-
vetur? Propterea velim ut in declaratione, disceptationi nostrae sub-
iecta, Tudaei efficaciter provocentur ut amoti quo eos sincere prosequi-
mur, amore suo ipsi respondeant,

3. Denique: Benevolentia quae — agendo de religionibus non chri-
stianis — in pag. 48, linn. 21 ss. confertur erga Musulmanos — quos
etiam sincere diligimus — quamquam opportunam haberi possit quia
alicubi illi proximi sunt Iudaeis, timeo tamen ne exinde obtrectatio exci-
tetur in asseclis reliquarum religionum, praesertim in Buddhistis et in
Induistis, qui numero et momento minores non sunt Mahommedanis
neque a religione christiana remotiores vel disiunctiores mihi videntur
quam Mahommedis discipuli.

Proinde rogo eos ad quos ultima declarationis confectio pertinet,

ut perpendant utrum melius sit omnes religiones non christianas, in
primis illas quae in mundum maxime vulgatae sunt, recensere, an eas-
dem simul, verbis universis, commemorare sufficiat. Dixi.

In textu scripto tradito: ' (Le. 23, 24, cf. Hebr. 5, 7). 2 ut ex Passionis
efus historia certo colligitur. 3(2 Cor, 3, 145.). * {fideliter). > (cf.
Talmud, Baba Meizia, fol. 114, col. 2). 5 (ef. C.I.C., can. 2335).

9

Emmus P. D. TACOBUS carp. LERCARO
Archiepiscopus Bononiensis

Venerabiles Patres,

Alii oratores dixerunt (vel dicent) rationes proximas, sensum et
momentum effectivum huius declarationis de Iudaeis. Ego velim una
in re haerere, i. e. illustrare rationem ultimam et causam summam, quae
ut puto necessario Synodum nostram ad huivscemodi consultum nunc
adducit, in hoc prorsus tempore Ecclesiae Christi.

Quae enim ratio est omnino extranea reipublicae negotiis et sollici-
tudinibus quibuscumque; nullo modo attingit publicas relationes inter
diversas nationes.

Immo ad hanc declarationem Ecclesia ne praecipue quidem adduci-
tur eventis historicis ultimi magni belli (quae sane omnes homines me-
rito commoverunt) neque proprie argumentis suggestis a sensibus (quam-
quam debitis) humanitatis et honestatis.

Sunt potius impulsus ipsi Ecclesiae intimi qui — praeter quodvis
eventum et praeter quamvis stimulationem ab extra — prorsus hodie
maturescunt in profundo et in arcano supernaturalis vitae et conscien-
tiae Ecclesiae Christi.

Ad haec consulta Ecclesia hodie venit quia hodie Ecclesia profun-
diorem cognitionem accipit aliquorum aspectuum sui mysterii et suae
vitae in actu. Itaque declaratio de Iudaeis quasi dici potest naturalis
fructus examinis constitutionis de Ecclesia et praesertim constitutionis
de sacra Liturgia. Miranti quod hodie tantum, post tot saccula, Eccle-
sia haec de Tudaeis doceat, multis argumentis responsum dari potest,
opportune etiam commemorando antecedentia statuta Iuris Canonici,
veteris et novi, ad libertatem religiosam filiotum Isragl tuendam; sed
verius dici debet hodie sane ab Ecclesia illa statuta renovanda et com-
plenda esse, quia hodie Ecclesia ex professo tractat non solum aliquem

aspectum suae divinae institutionis vel suarum notarum vel potestatum,
sed plenitudinem amplissimam suae realitatis ontologicae (in constitu-
tione de Ecclesia) et bonorum pretiosissimorum quibus ipsa quotidie
vivit, i. e. Verbo Dei et Eucharistico convivio (in constitutione de sacra
Liturgia).

Hinc mihi videtur oriri plenissima ratio huius declarationis de Iu-
daeis, quae ratio eius elementa postulat et notas praecipuas, quas velim
melius firmatas quam in textu proposito. Velim plenitudinem robustio-
rem declarationis, parem plenitudini mysterii Ecclesiae quod constitutio
dogmatica illustravit, et velim sensum non tantum humanitatis sed etiam
et magis religiosae reverentiae erga peculiarem vocationem cum in prae-
terito tum in praesenti et in futuro populi iudaici.

Propter temporis angustiam dicam praecipue de congruentia inter
declarationem de fudaeis et constitutionem de sacra Liturgia.

1. Declaratio loquens « de communi christianorum pattimonio cum
Tudaeis » videtur respicere, sicut ipsa dicit, « fidei et electionis initia »,
i. e. utcumque illa quae Ecclesia a populo tudzico in praeterito heredi-
tate accepit, usque ad Virginem Mariam, ad Christum Iesum Dominum
nostrum, ad apostolos.

Sed populus iudaicus oculis Ecclesiae non tantum pretium et digni-
tatem supernaturalem praeteriti temporis habet et pro originibus Eccle-
siae, sed etiam in praesenti et pro eo quod attinet ad elementa essentia-
lissima et divinissima in vita cotidiana Ecclesiae: maxime si verum est
quod constitutio de sacra Liturgia voluit illustrare et ad effectum addu-
cere in Ecclesia nostri temporis, i. e. culmen omnis activitatis ac fontem
virtutis Ecclesiae ipsius ' esse illud quo cotidie Ecclesia se alit et vivit,
Sacra Scriptura nempe in Liturgia Verbi et Agno Dei in Liturgia Sacri-
ficii. Quae duo bona — praesentis Ecclesiae pretiosissimum patrimo-
nium — utraque nobis veniunt e patrimonio Isragl: non tantum Scrip-
tura Sacra, uti patet, sed etiam quodam modo, Eucharistia, iam Pa-
schate et manna praefigurata, et a Christo ipso instituta secundum or-
dinem haggadab paschatis Hebracorum. Immo Verbum Dei et Eucha-
ristia — « Ecce Agnus Dei... », « Agnus » — etiam nunc arcanam ...
communionem efficiunt inter congregationem liturgicam, quae est Ec-
clesia in suo actu perfectissimo in terra, in Missa,® et sacrum Qabal filio-
rum Israél; etiam nunc alunt profundius commercium Verbi et Spiri-
tus,' ita ut nos in supremo momento divinae liturgiae possimus Abraham
Patriarcham nostrum, i. e. patrem nostrae stirpis, legitime appellare:
« ... et sacrificium Pattiarchae nostri Abrahae ».

Etiam si istud commercium non est hodie Tudaeis plene detectum,
est tamen semper vinculum eflectivum et praesens, natura et vi omnino

peculiare. Itague mihi videtur necessaria mentio expressa colloquiorum
biblicorum cum lIudaeis et quaedam significatio muneris quod etiam
nunc Iudaeis competere potest, quippe qui etiam in praesenti oecono-
mia (dummodo fidem patrum suorum sincere et humiliter colant et
sensum religiosum Scripturarum caste custodiant) quoddam testimo-
nium biblicum et paschale reddere possunt. Quod testimonium, quamvis
adhuc sub velamine ..°, potest tamen etiam nobis christianis perutile
esse, ad fovendam pietatem Ecclesiae, quae pietas revera magis magisque
biblica et paschalis sit oportet.

Omitto, propter angustiam temporum, aliqua, sed haec addo®:

Semper commemorandum est non esse noviter inventam sed con-
stanter traditam catholicae Ecclesiae doctrinam: peccavisse Hebraeos
qui per ignorantiam ..." « Auctorem vitae interfecerunt », sed non minus
crucifigere Dominum et .." peccare christianos, scienter Nomen Tesu
blasphemantes et eius mandatum novum amoris et sanctitatis spernentes.
Ita iam Catechismus S. Concilii Tridentini (Parte I, art. IV ...°) docebat.
Satis.

In textu scripto tradito: ' deest, 2 quandam. * deest. 4 vitae.

3 (2 Cor. 3, 13). ¢ 2, Iure declaratio nostra affirmat: « odia et vexationes
{verbum vexatio levius videtur in comparatione ad omnia noxia quae adversus
Tudaeos historia nostri tempotis sicut omnium saeculorum in tabulas retulit) contra
Tudaeos deplorat et damnat » ... «sicut iniurias hominibus ubicumque illatas ».
Nihil depromitur aestimatione et obsequio quae Christi Ecclesia debet et wvul:
praestare omnibus hominibus, omnibus gentibus et omni fidei sincere religiosae, si
Concilium nostrum declaret peculiarem prae aliis observantiam iudaeis, quos hic
unice qua sodalitate religiosa spectare volumus., Nullo modo potissimum minuitur
honos ab omnibus nobis praestandus Arabiae gentibus et Mahomethanae legis cul-
toribus in quibus nos iuvat recognoscere, quamvis alio modo, Abraham progeniem
et aliquem usum cum biblica revelatione: sicut ipse ego cum gaudio nuper exper-
tus sum in Hebron humanissime acceptus, in Haram-El-Qalhil, i. e. ad veneratis-
simum sepulcrum Patriarchae Amici Dei, 3. « Adunatio autem populi iudaici
cum Ecclesia », de qua declaratio nostra loquitur, forsitan ab aliquibus aequivoce
interpretari poterit, . e, secundum sensum inconditum et extrinsecum; nos vero
volumus simpliciter fidem et spem Pauli profiteri: nempe quod « non reppulit
Deus plebems suam quam praescivit » (Rom. 11, 2) et « sine poenitentia sunt
dona et vocatio Dei » (Rom. 11, 29): propterea illi adhuc sunt Deo carissimi
(Hebr. 11, 28) et nondum revelatur 76 wifpowpa autdv (Rom. 11, 12). Quomodo
illa « plenitudo » revelabitur? Certissime per vias, quarum a nobis religiosum
mysterium observandum est. Illae viae in altitudine sapientiae et scientize Dei
(Rowm. 11, 33) absconduntur; propterea non sunt confundendae cum viis homi-
num, i. e. ostentationis et persuasionis ab extrinseco: non transeunt per mundanas
transmutationes, sed per animorum intentionem eschatologicam ad commune aeter-
num Pascha messianicum. 4. Tandem ultima animadversio. Semper propter pro-

fundius obsequium erga mysterium magnum consilii Dei et consummationis
Scripturarum in Christo, ipsa Iesu damnatio et crucifixio per iudaeorum principes
certissime iudaeis nostrorum temporum imputari non potest. Sed etsi magnum
peccatum fecerunt principes populi qui Tesum repudiaverunt et crucifixerunt,
tamen revera ipsi universi generis humani, errori et peccato subditi, vicem quodam-
modo gerebant. Immo. T (Act. 3, 17). ¥ magis, * 5, 11.

10

Em.mus P. D. PAULUS AEMILIUS carp. LEGER
Archiepiscopus Marianopolitanus

Venerabiles Patres,

Neminem praeterit quam gravis momenti sit declaratio de Iudaeis
et de non christianis in schemate de Oecumenismo proposita.

Est enim actus necessarius Ecclesiae renovatae quae sese ad mundum
non christianum vertere et cum eo fraternum dialogum incipere inten-
dit. Duo ultimi articuli opportune additi sunt priori textui, ita ut
nemo ab illo dialogo excipiatur.

Illa declaratio videtur etiam necessaria pro ipsis fidelibus FEcclesiae.
Illi enim saepe nesciunt tantos non christianos homines esse, qui Deum
sincero corde quaerunt, et, ob quamdam confusionem doctrinalem, in
animis suis opiniones praeiudicatas servant quae cum fide catholica mi-
nime concordant. Illis rationibus invitamur ad plane pleneque Io-
quendum ...}

Nunc quasdam particulares observationes proponere intendo.,

1. De iudaicis originibus Ecclesize. Linn, 11-30, opportune refet-
tur origo iudaica Christi, Mariae Virginis et apostolorum. Ne autem illa
mentio menti appareat sicuti mera concursio materialis, in textu dici
posset ea omnia ipsum Deum voluisse. Etenim secundum ipsa verba
Tesus in Evangeliis relata, « salus ex iudaeis est » ... %, et Evangelium vult
« non solvere, sed adimplere » Legem antiquam ...

2. De damnatione odii contra ludaeos ... Cum, in primis para-
graphis schematis, populum iudaicum speciali dignitate gaudere merito
dicatur, mentio fieri deberet in textu de peculiari ratione cur damna-
tur odium erga Tudaeos. Odia et vexationes contra Tudaeos deplorari
et damnari debent non solum quia quaevis injuriae hominibus illatae
reprobandae sunt, sed etiam quia, sicut scripsit Apostolus Gentium,
Tudaei « secundum electionem carissimi propter patres. Sine poenitentia
enim sunt dona, et vocatio Dei » ...%.

Propterea oporteret explicite dicere Ecclesiam catholicam praesertim

damnare vexationes et infurias Tudaeis allatas, quae e falsis philosophiis
vel erroneis interpretationibus veritatum christianarum oriuntur.

3. De unione Iudaeorum et christianorum ..'. A lin. 23, expri-
muntur desiderium et exspectatio Ecclesiae quoad populum iudaicum;
et opportune tunc adhibetur expressio « accessus » — non autem « con-
versio » — populi iudaici ad fidem christianam. Nullam reiectionem
fidei antiquae postulat pro ITudaeis adunatio cum Ecclesia Christi. Quam
ob rem, ut manifestentur elementa positiva quae Tudacos et christianos
uniunt, in ipso textu exhortentur Iudaei ut fidem propriam pernoscant,
libros suos sacros legant, de historia salutis cogitent et cum Psalmis
ad Deum orent; quae omnia eos ad plenitudinem gratiae et veritatis
certe perducant. Aliunde, illa invitatio psychologiam eorum offendere
nequit.

4, De babitudine christianorum erga Iudaeos ... Exhortatio « ne
quid dicant aut faciant, quod animos a Iudaeis alienare possit » nimis
generica et etiam ambigua ...°* mihi videtur, et forsan mutanda in alteram
istam: « neque verbis neque operibus opiniones praeiudicatas contra
iudaeos foveant ». Praeterea, ad comprobandam assertionem dicentem
populum iudaicum a Deo reprobatum non fuisse, memorandum est,
cum Apostolo Gentium, quod « non repulit Deus plebem suam, quam
praescivit » ...,

5. De accusatione deicidii contra Tudacos ...". Infeliciter non clarius
dicitur populum iudaicum in crimen deicidii vocandum non esse. Cum
rejectionem talis accusationis priores textus continebant, fudicium Iu-
daeis contrarium nimis facile deduci potest. Certe cavendum est, sicut
textus dicit, « ne Tudaeis nostrorum temporum quae in Passione Christi
petpetrata sunt imputentur ». Sed tamen non de Iudaeis nostrorum
temporum agitur, sed de populo iudaice ut sic. Explicite declarandum
est quod nequit imputari e culpa quae criminibus nostris et peccatis
omnium hominum, sicut ipsa traditio christiana docet, imputanda est.

Denique, in patte secunda declarationis ubi de non christianis in
genere agitur, addere oporteret quaedam verba quibus nostra reveren-
tia exprimeretur relate ad moralia bona quae in variis religionibus in-
veniuntur. Item exprimi deberet, sicuti fit in Litteris Encyclicis Eccle-
siam Suam, desiderium nostrum una cum eis provehendi et tuendi « alta
et praeclara, quae in campo libertatis religiosae, fraternitatis humanae,
eruditionis ac doctrinae, beneficientiae socialis et ordinis civilis sunt
communia », Dixi.

In textu scripto tradite: ' Spero illae Coneilii declarationi ampla vox in uni-
verso mundo fraterne respondebit. Credo enim neminem dubitare de wunica in-

tentione Patrum Concilii, nempe declarationem non procedere nisi ad pacem et
amorem promovendos inter omnes homines, Quod tamen si necessarium sit, in
ipso textu dicatur, z (Io, 4, 22). 3 (Me 3, 17). # (linn, 20-21).
5 (Rom. 11, 28-29). ¢ (linn. 23-27). 7 (linn. 30-31). 8 (il ne faut
pas empécher les peuples qui auraient des raisons objectives de le faire, de mon-
trer aux autres ce qu’ils esiiment étre des torts politiques des Juifs).  (Rom.
2, 2). © (linn. 31-32).

Animadversiones additae;

Ephésiens 2, 15, cité implicitement 2 la ligne 7 et employé en dehors de
tout contexte, ne signifie nullement ce que voulait dire saint Paul. Tout Ephésiens
2, 15-18, tend 4 montrer que 'Eglise est un peuple nouveau réunissant en lui
Juifs et Paiens, supprimant la barridre qui les séparait, ne faisant plus qu'un
a partir de denx éléments jadis séparés. Tel qu'utilisé dans la déclaration, le texte
de saint Paul dit seulement que I'Eglise est une créature nouvelle. 11 faudrait ou
bien supprimer les mots « nova in Christo creatura », ou les compléter par les
mots « faciens utrague unum » inspirés du contexte, ou encore « reconcilians Pa-
ganos et Tudaeos » qui seraient plus explicites.

Art, 25. Hic numerus non videtur utilis, nam omnes declarationes Concilii
momentum habent. Praeterea, si de momento huius declarationis loqui oporteret,
alias considerationes addi deberent. Libertas religiosa enim momentum habet non
tantum ad dialogum oecumenicum instaurandum, sed etiam in seipsa et ad dia-
logum cum aliis religionibus et cum toto mundo instaurandum.

Art. 26, lin. & Loco verborum « secundum dictamen conscientiae », dicatur
« secundum dictamen conscientiae suae », ut clarius appareat agere ibi de con-
scientia singulari non autem de quadam conscientia abstracta,

Art, 26, lin, 12. Scribere oportet: « Haec libertas religiosa postulat ut in
humana societate conditiones promoveantur, in quibus ommnes... etc. ». Verbum
« necessarium » in lin. 13 non necessarium est.

Art. 28, lin. 28. Scribere oportet: « Quae norma Ecclesiae pro unaguaque per-
sona valet... ». Vertbum « fraditionalis » omitti posset cum inutilis sit ad scopum
huius sententiae. Praeterea, sic vitaretur necessitas historice probandi hunc
punctum,

Art. 29, Initium huius articuli a lin. 34, pag. 30 usque ad lin. 20, pag. 31,
sat intricatum et obscurum est nec sententiae huius partis articuli logice et rigo-
rose inter se connectuntur,

a) Argumentum quod affertur ad probandum libertatem religiosam ad
omnes religiones sese extendere non videtur clarum firmumque. Textus dicit, a
lin. 34, pag. 30 usque ad lin. 1, pag. 31, libertatem religiosam ab omnibus
et pro omnibus observandam esse quia vocatio divina maximam humanae personae
dignitatem constituit. Non video consequentiam,

b) Praeterea, prima et secunda paragraphi (a lin. 34, pag. 30 usque ad
lin. 6, pag. 31} ea quae in n. 26 (lin. 6 ad lin. 135, pag. 29) habentur repetit; alia
ex parte, linn. 6 et 20, pag. 31 plus minusve repetunt linn. 15-21, pag. 29.

Ad has repetitiones vitandas, optima solutio esset ea omnia quae de liber-
tate religiosa in genete et de fundamento eius in unico articulo exponere, nempe
in art. 26. Tunc art. 29 tractaret de iuribus persomarum dum art. 30 iura coetyum
exponeret.

11

Em.mus P. D. RICHARDUS TACOBUS carp. CUSHING
Archiepiscopus Bostoniensis

Venerabiles Patres et Fratres,

Declaratio de Iudaeis et de non christianis in genere mihi placet.

Per hoc Concilium Qecumenicum, Ecclesia debet manifestare toti
mundo et omnibus hominibus, sollicitudinem non fictam, aestimationem
universalem, caritatem sinceram, uno vetbo debet manifestare Chri-
stum. Et in hoc schemate de Oecumenismo cum eius declarationibus
de libertate religiosa, necnon de ludaeis et de non christianis, in certo
modo hoc facit,

Tres emendationes tamen propono, nominatim de Iudaeis.

1. Debemus facere nostram declarationem de Tudaeis magis posi-
tivam, minus timidam, magis caritativam. Bene illustratum est in textu
nostro patrimonium pretiosum, quod nova Israél recepit ex lege et pro-
phetis. Et bene illustratum est, quod Tudaei et Christiani communiter
habent. Sed certe oportet nos indicare quod, propter hoc patrimonium
commune, nos filii Abrahae secundum Spiritum, pro filiis Abrahae se-
cundum carnem debemus ostendere aestimationem specialem et amo-
rem peculiarem. Ut filii Adae, hi sunt fratres nostri; ut filii Abrahae,
sunt germani Christi, Manifestentur haec et illa nostra obligatio aestima-
tionis specialis, in paragrapho quarta huius declarationis, quasi conclu-
sio logica fluens ex prima parte.

2. De culpabilitate Tudaeorum pro morte Salvatoris nostri. Sicut
legimus in Sacra Scriptura, reiectio Messiae a propriis est mysterium;
mysterium nempe ad nos instruendos, non ad nos exaltandos. Para-
bolae et vaticinia Domini nostti hoc nos docent. Non possumus nos
iudicare illos duces antiquae Israél, quorum iudex solus Deus est, Et
certissime non possumus audere attribuere generationibus posteriori-
bus crucifixionem Domini Iesu vel mortem Salvatoris mundi, salva illa
culpabilitate universali, cuius omnes nos homines participes sumus.
Scimus et credimus Christum mortuum esse libere, pro omnibus homi-
nibus et propter peccata omnium, tum Iudaeorum, tum Gentium.

Ergo in hac declaratione, cum verbis claris et perspicuis debemus
negare Tudaeos esse reos mortis Salvatoris nostri, nisi in quantum omnes
homines peccaverunt et propterea Eum crucifixerunt, et imo Eum iam
crucifigunt. Imprimis, debemus reprehendere illos qui tentarent iustifi-
care inaequitatem, odium vel etiam persecutionem Tudaeorum tamquam
actiones christianas.

38

Nos vidimus omnes fructum malum huiusmodi ratiocinationis. In
hoc augusto conventu, in hoc solemni momento, debemus clamare:
nulla est ratio christiana — nec theologica, nec historica — pro inaequi-
tate, odio vel persecutione erga fratres nostros iudaicos. Spes magna est
tum apud catholicos, et fratres christianos sefunctos, tum apud amicos
nostros iudaicos in Mundo Novo, ut haec Sacrosancta Synodus declara-
tionem talem aptam faciat.

3. tandem: quacso, Fratres vencrabiles, utrum debeamus confiteri
humiliter coram mundo quia christiani sat frequenter sese non ostende-
runt tamquam christianos veros, christifideles, erga fratres suos iudaicos?
Hac nostra aetate, quanti passi sunt! Quanti mortui sunt propter indif-
ferentiam christianorum, propter silentium? Non est necessitas enu-
merandi illa crimina in nostris temporibus perpetrata. Si non multae
voces christianae clamabant in annis recente elapsis contra iniustitias
magnas, nihilominus exclament humiliter nunc nostrae! Dixi,

12
Em.mus P. D. FRANCISCUS carp. KONIG

Archiepiscopus Vindobonensis

Patres venerandi,

Declaratio de Tudaeis et de non christianis in nova forma proposita
in genere placet. In ea exhibetur ex una parte Dei amor universalis erga
omnes homines simulque eius benevolentia erga populum iudaicum. Ex
altera parte simili modo Ecclesia in hoc documento manifestat suam be-
nevolentiam erga omnes homines et insuper speciale vinculum quo cum
illo populo coniungitur ex quo Dominus Noster ortus est, ostenditur.

Ad schema perficiendum liceat mihi quaedam pauca breviter pro-
ponere:

1. In prima pagina declarationis, a lin. 34 ad linn. 1-16 alterius
paginae, optime de paternitate divina erga omnes gentes sermo est, Sed
quoad Vetus Testamentum mihi notandum videtur quod Deus quidem
revelatur tamquam Pater, Creator, Tudex omnium hominum, eius pa-
ternitas quoad populum iudaicum autem speciali modo exhibetur. Quod
in verbis introducendis prophetae Malachiae exprimendum esset.

2. Laetatus sum quod mentio specialis fit de Mohamedanis, qui
unicum Deum personalem, Allah scil., misericordem adorant. Si autem
rationes brevitatis et spatii non obstarent, mentio fieti posset eorum,

qui in religionibus venerandae vetustatis in Asia scil. et Africa proxime
ad monotheismum accedunt.

3, .." In linn. 20 ss., Sancta Synodus deplorat iniurias illatas con-
tra Judaeos. In priore textu legebatur: « ... odia et persecutiones contra
Iudaeos, sive olim sive nostris temporibus perpetratas, materno animo
deplorat et damnat ». Non video cur in nova redactione illa verba
deleta sunt, scil. « sive olim, sive nostris temporibus »?

Ob rationes historicas, 7. e. ex historia desumptas,’ magis placeret
si textus originalis restitueretur.

4, ..} In prima pagina, lin. 29, ad melius exprimendam intentionem
schematis propono ut dicatur « gentem reptobatam wvel maledictam »,
loco verborum « gentem reprobatam » tantum .

Ita ad mentem prioris textus in linn. 30-31 dicatur: « Caveant prae-
terea ne populo Iudaico ut tali, quae in passione Christi perpetrata sunt,
imputentur. Mors enim Christi non a populo tunc vivente, et multo
minus ab hodierno populo adducta est ». Insuper addi posset non esse
opus praedicationis christianae culpam Caiphae Summi-Sacerdotis vel Pi-
lati vel aliorum adamussim describere, quia peccata omnium hominum
causa fuerunt. Potius ostendendum esset quod in Cruce salus et fons om-
nium gratiarum simulque signum amoris et redemptionis pro omnibus
exhibetur.

Si autem quidam nobis obiiciunt in Sacris Scripturis non tantum
positiva sed etiam negativa de ludaeis dici, respondendum est: in decla-
ratione proposita non omnia repetenda sunt quae in Sacris Scripturis
exhibentur, sed potius ¢a corrigenda sunt, quae usque nunc falso modo
contra populum iudaicum mala intentione et falsa interpretatione Sa-
crae Scripturae acta sunt ..., Dixi.

In textu scripto tradito: ' In prima paragrapho, i. e. sub n. 32 patrimonium
commune christianorum cum Tudaeis optime describitur, sed nova redactio, quae
concinnior facta est priore affectu caret, 2 deest. 3 Ea quae in linn. 23-26
leguntur de spe eschatologica agunt. Haec idea eschatologica interdum ita inter-
pretatur ac si Ecclesia proselytismum nudum hac spe intenderet, quod verum
non est., Hoc loco non agitur de opere humano, sed de gratia Del qua historia
salutis implebitur. Ne illud mysterium eschatologicum male interpretetur, melius
esset si describeretur quomodo hic histosia Del cum hominibus exprimitur, 5.
* deest, % Ideo non de hominibus hic agendum, sed Deus misericordiae lau-
dandus est,

Secretarius generalis: Audiant Patres, qui sunt in suis sedibus et qui
sunt in diaspora. Communico imprimis exitum suffragationis XXXV

Praesentes votantes . . . . . . . . . 2152
Dixerunt placer . . . . . . . . . . 2055

non placer . . . . . . . . . 94
Suffragia nulla . . . . . . . . . . . 3

Suffragatio XXXVI et ultima hoc mane:

Praesentes votantes . . . . . . . . . 2.148
Dixerunt placet . . . . . . . . . . 1903

non placet . . . . . . . . . 242
Suffragia nulla . . . . . . . . . . . 3

FErgo hi bini textus probati sunt.

Audiatis, Patres! Quaesitum est utrum, in suffragatione facienda
iuxta modum, demandari possint modi alicul Patri, qui nomine aliorum
suffragetur iuxta modum, et alii tranquille suffragentur placet. Sed no-
tum fit hoc esse contra Ordinem Concilii Celebrandi. Unusquisque Pa-
ter qui vult addere modum, debet ipse scribere et subscribere modum;
unusquisque Pater. Non est admissa delegatio nullius generis. Gratias.

13
Em.mus P. D. ALBERTUS GREGORIUS MEYER

Archiepiscopus Chicagiensis

Venerabiles Fratres,

Schema de Iudaeis et non christianis' placet, eo sensu quod datur
schema hac de materia tractans. Etenim, Concilium de Oecumenismo
loquens, bona ratione modo speciali et nominatim de Tudaeis agit ...,
Momentum igitur huius declarationis sub omni respectu iam abundan-
ter ab em.mo relatore illustratum est, et efiam ab aliis oratoribus qui
boc mane locuti sunt.’ Non est necesse igitur * cur rationes amplissimas
ab ipsis ® datas repetam, nisi ut eas ex toto corde approbem.

Praesens ...° schema placet iuxta modum, hoc sensu: Mea opinione,
prior textus anno elapso nobis exhibitus quaestionem quantum ad Tu-
daeos modo meliori et magis oecumenico tractabat. Quod ut iterum
fiat cum nostro praesenti textu, aliquas emendationes commendare
vellem,

1. In n. 32, linn. 14-16, mibi videtur has lineas melius poni’ ante

lineas 11-13. Ita, mibhi videtur,” ordo logicus textus Paulini conserva-
tur ... His deinde duabus paragraphis ita ordinatis, opportune claudi
possunt cum sententia quae explicite effert fidem Ecclesiae initium
sumpsisse directe ab illis Tudaeis qui primi, gratia Dei movente, animos
suos evangelio Christi aperuerunt et laetum nuntium cum aliis com-
municaverunt. Ideo proponitur hac in re novus textus linearum pro
linn. 11-16, quem brevitatis causa non hic lego sed scripto trado ...".

2. Ad linn. 20-22 in eodem n. 32. Non sufficit dicere, ut mihi
videtur, Ecclesiam deplorare et condemnare odia et vexationem contra
Tudaeos, simpliciter ideo quia « infuriae hominibus ubicumque illatas
severe reprobat », lustitia exigit ut explicite animos advertamus ad
ingentem vim malorum quibus homines per saecula Tudaeos affecerunt.
Hae speciales afflictiones, quas populus ludacorum subiit, exigunt ut
speciali quoque modo omnem formam anti-semitismi condemnemus,
sicut iam fecit noster prior textus, ubi dicit: « ita magis odia et perse-
cutiones contra Iudaeos, sive olim sive nostris temporibus perpetratas,
materno animo deplorat et damnat » ...".

3. In eodem n. 32, ad linn. 23-27. Quae hac paragrapho continen-
tur clarae doctrinae S, Pauli ..."” certo innititur. Quaeritur tantummodo
num in documento, quod ceteroquin de Oecumenismo tractat, haec doc-
trina aliquo modo paulo fusius explicari potest, fere ad mentem princi-
plorum quae in n. 4 primi capitis totius schematis de Oecumenismo
enunciantur, ut iam innuit, si eum bene intellexi,” em.mus Léger hoc
mane.* Si secus, timendum est, ut opinor, hanc nostram declarationem
ansam praebituram esse falsae interpretationi de nostra vera intentione
quoad hanc declarationem.

4. In eodem n. 32, ad linn. 28-32 ..°. Schema nostrum his li-
neis *° nimis parum dicere videtur ...". Breviter, sed modo meliori, ut
puto, prior textus hac in re declaravit: « iniuria tamen diceretur popu-
Ius maledictus, cum Deo maneat carissimus propter Patres et dona eis
data ..."; vel gens deicida, quia omnium hominum peccata, quae causa
fuerunt passionis et mortis Iesu Christi, Dominus passione et morte
sua luit ». '

Nonne, in hac re, nostrum potius est ut plenam de Iudaeis verita-
tem exponamus, sicut iam fecit S. Thomas” (in Summa Theologiae,
parte ITI, Q. 47, art. 5 ad corpus) ...”? Etenim S. Thomas, ex doctrina
Sacrae Scripturae, haec duo statuit: 1. Nemo Iudacorum temporis Chri-
sti formaliter et subiective reus erat deicidii, quia omnes divinitatem
Christi ignorabant. Hoc explicite debet dici in nostro textu. 2. S. Tho-
mas dicit etiam quod ™ multitudo ITudacorum ab omni formali culpa
absolvenda est, quia propter ignorantiam secuti sunt principes; et citat *

verba S. Petri, guem iam audivimus pluries hoc mane™: « Scio quod
per ignorantiam hoc fecistis, sicut et principes vestri » ...%,

5. Quoad secundam partem nostrae declarationis .., Quae in nn. 33
et 34 habentur, certissime maximi momenti sunt, et omnino oportet ut
Concilium, etiam breviter ut hic, de his duobus punctis tractet, nempe
de divina paternitate erga omnes homines, et de condemnatione omnis
speciei discriminationis.

Aliqui Patres forsitan putant has doctrinas melius tractandas esse
in schemate XIII, ubi agitur de Fcclesia in mundo huius temporis.
Quaestio autem ubi res agatur mihi videtur esse minoris momenti, et
bene, ut opinor, includitur hic in nostra declaratione.

Duo tamen, quoad textum nobis exhibitum, digha mentione esse
videntur:

1. Rationes in textu pro speciali mentione Musulmanorum aequa-
liter ad alias quoque communitates non christianas applicationem habent.
Ideo vel simul cum ipsis mentio earum explicita facienda esset, vel
tantum generalis mentio eorum omnium qui « sunt monotheistae et
culturaliter cum nobis coniuncti sunt » sufficeret.

2, Ture meritoque vocem nosttam contra omnem speciem discri-
minationis, sive propter teligionem, sive propter stirpem aut colorem
aut conditionem hominum, extollere debemus. Attamen cum discrimina-
tio propter colorem vel stirpem vel conditionem hominum sit vere unum
ex problematibus urgentioribus mundi hodierni, vellem ut doctrina
Ecclesiae huic discriminationi opposita paulo fusius et magis positive
evolveretur, ita ut imago Ecclesiae omni ex parte splendido exemplo
refulgeat iuxta verba sanctissima Domini Nostri: « In hoc cognoscent
omnes quia discipuli mei estis, si dilectionem habueritis ad invicem ».
Et dixi.

In textu scripto tradita: ' deest. 2 ut iam em.mus relator in sua rela-

tione luculenter demonstravit. Scimus enim, divina revelatione edocii, Iudaeos
habuisse et adhuc habituros esse partem distinctam in oeconomia salutis. Insuper,
notum est ex historia quod multi christiani hanc partem populi iudaici in oecono-
mia salutis non semper debito modo agnoverunt, imo eam quandoque conviciis
affecerunt, Nostrum igitur est removere causam huius diffidentiae et in memo-
riam fidelium revocare indubiam Sacrae Scripturae doctrinam de hoc populo. Ideo
exigentiae religionis et caritatis Christi urgent nos ut specialiter et nominatim de
Tudaeis tractemus. * et * deest. * ipso. 5 autem. " Linn. 14-16
n. 32 melius ponantur. ¥ enim, ? (Rom. 9, 4-5). 1" « Verba quoque
apostoli Pauli semper habet et habebit prae oculis Ecclesia de Tudaeis “ quorum
adoptio est filiorum et gloriae et testamentum et legislatio et obsequium et pro-
missa, quorum patres, et ex quibus est Christus secundum carnem, qui est super
omnia Deus 7 (Rom. 9, 4-5), Neque obliviscitur Ecclesia ex populo iudaico natam

esse Christi Matrem Mariam Virginem, et natos esse apostolos, Ecclesiae funda-
mentum et columnas, et plurimos illos christianos qui doctrinam Christi mundo
dederunt ». "yt dixit card. Konig. 2 (cf, Rom. 11, 25). B deest,
¥ deest. " Hae lineae, uti stant, populum christianum admonent ne de Iu-
daeis tanquam de gente reprobata logquantur, et « ne Tudaeis nostrorum temporum
imputent quae in Passione Christi perpetrata sunt ». Tam em.mus relator in sua
relatione, nobis indicavit difficaltazem aptam formulam inveniendi, sed nos etiam
invitavit ut schema declarationis in hac parte iterum « examini subiiciatur et di-
scatiatur », Jamvero, 18 deest. " in hoc loco. B (cf. Rom. 11, 28).
¥ fere ad mentem S. Thomae. M ut iam fecit prior textus. % deest.
2 Ad hoc probandum S. Thomas affert. B deest, # (Act. 3, 17). Tandem
aliquando efferendum erit ubi vera culpa pro supplicio Christi quaerenda sit:
« Mortuus est pro nobis et propter nostram salutem! ». % (nn. 33-34).

14

Emmus P. D. IOSEPH carp. RITTER
Archiepiscopus S. Ludovici

Venerabiles Patres,

Loquor de schemate in quantum de Tudaeis tractat ideoque de
par. 32. Hanc declarationem libentissime excipio quae necessitati ho-
diernae tam directe et tam apte respondet. De necessitate loquor, non
pressus politici aut ethnici evitandi vel conciliandi, nec favoris homi-
num prosequendi, sed simpliciter iniustitiae saeculorum reparandae.

Et nos christiani, iam per multa saecula, rei sumus erroris et iniu-
stitiae contra Tudaeos. Deum abandonasse istum populum nos ut in plu-
ribus assumebamus. Christiani, etiam documenta ecclesiastica, populum
indaicum accusabant passionem mortemque Christi. In orationibus, ille
vocabatur « gens perfida », « gens deicida » quae « super seipsam san-
guinem Salvatoris olim clamabat ». Opportunitas hodie se praebet ut
nos, in Concilium QOecumenicum congregati, tales errores et iniustitias
deleamus et reparemus.

Schema declarationem offert quae bonum initium facit in hunc
finem. Sed adhuc melior potest esse declaratio, et aliquibus emendatio-
nibus, ut mihi videtur, indiget. Inter quas, sequentes propono.

1. Loquatur declaratio modo pleniore et explicitiore de patrimonio
religioso quod populum iudaicum et populum christianum tam arcte
etiam hodie consociat. Promissa Abrahae facta a Deo, qui fidem nec
fallit nec fallere potest, Iudaeis adhuc pertinent. Ad Tudaeos et chri-
stianos speciali modo extenditur ipse amor divinus, propter quem inter
nos et illos vigere debet unitas amoris et aestimationis arctissima.
Proinde, ille spiritus amoris, qui in schemate originario inveniebatur,

in hac declaratione etiam magis elucescat. Debitum et habitudines no-
strae erga Iudaeos, quae in hoc schemate haesitanter ac quasi invitus
agnoscantur, magno cum gaudio proclamentus.

2. In linn, 23-27, modus tractandi de « adunatione populi iudaici
cum Ecclesia » conversionem Iudaeoruwn: sapit ideoque errores eorum
subiicit, praesertim quia neque de Musulmanis, neque de paganis, neque
de hominibus in genere sic tractatur. Et tamen missio Ecclesiae, sicut
etiam Mysterium Christi, omnes homines christiana spe amplectitur.
Melius esset, immo fere necessarium est, ut conformius naturae Eccle-
siae et minus offensivum omnibus, ad finem totius declarationis « De
non Christianis » transferre has lineas, in forma tamen universali, ut
omnes homines comprehendentes.

3. Mihi minime placet ultimus articulus in par. 32. Ad errores cor-
rigendos, ad iniustitias reparandas, nihil confert. E contra, ratione ulti-
mae sententiae in qua solos Tudaeos nostrorum temporum exhonorat,
tum errorem tum iniustitiam duplicat.

Venerabiles Patres! Eradicemus illum errorem qui populum facit
reum criminis ab individuis patrati, qui etiam cordibus infantium spi-
ritum odii imbuit erga populum a Deo tam amatum. Removeatur hic ar-
ticulus ultimus et, in ipsius loco, inseratur haec paragraphus vel alia
similis:

« Ideo curent omnes ne populum iudaicum ut gentem reprobatam,
maledictam, aut deicidam ullo modo exhibeant; ne soli aut toto populo
iudaico tunc viventi neque a fortiori Iudaeis nostrorum temporum im-
putentur quae in passione Christi perpetrata sunt. Haec omnia revera
debent omnibus hominibus peccatoribus et praesertim christianis qui in
peccatis prolabuntur imputari. Etenim, sicuti clarissime meminit Cate-
chismus Concilii Tridentini: “ hac culpa omnes teneri iudicandum est
qui in peccata saepius prolabuntur. Nam cum peccata nostra Christum
Dominum impulerint ut crucis supplicium subiret, profecto qui in fla-
gitiis et sceleribus volutantur rursus, quod in ipsis est, crucifigunt in
semetipsis Filium Dei ” ». Dixi.

15

Exc.mus P. D. LAURENTIUS JAGER
Archiepiscopus Paderbornensis

Venerabiles Patres conciliares,

Declaratio in genere placet. Sed populus noster post crimina contra
istum populum commissa valde desiderat, ut in n. 32 Concilium Qecu-

menicum clarius adhuc in lucem ponat patrimonium commune cum
Tudaeis, ut in posterum ' omnis discriminatio istius populi eradicetur.

... Mutetur insuper’ titulus Declarationis in hanc formam: « De
Tudaeis et de aliis non christianis », Cum et ...* Tudaei non christiani
sunt, addendum videtur verbum « aliis ».

In pag. 47, lin. 24, loco verborum « partem spei christianae esse »,
potius dicetur: « ad spem christianam spectare », vel simpliciter « spei
esse christianae », latinitatis causa,

In pag. 48, lin. 17, post verbum « observantia », addatur: ..’ «et
debita aestimatione », quia Summus Pontifex Paulus VI, in allocu-
tione inaugurali die 29 septembris 1963, sic locutus est de hac debita
aestimatione.

Aliguas animadversiones quae spectant testimonia ex Sacra Scrip-
tura assumpta, quae ni fallor ad rem proprie dictam non pertinent, tra-
dam in scriptis.® Gratias.

In textu scripto tradito: ' futurum, 2 N. 33 (Omnes homines Deum ut
Patrem habent) affert testimonia sacrae scripturae, quae ad rem proprie dictam
non pertinent, 1. Generaliter loquendo omnes textus ex Veteri Testamento allati
praesupponunt foedus Dei cum populo suo electo Israél; ideo non trespiciunt pa-
ternam habitudinem Dei ad omnes homines, sed solummodo ad ipsos Iudaeos.
Hoc valet tam de loco Malachiae 2, 10 quam de Paralipomenon 19, 7, ubi agitur
de iudicibus in populo Israél, in quo Deus non accipit personas. 2. Dominus
Iesus Deum « Patrem » dixit eorum, qui gratia Christi participant filiationis di-
vinae ipsius Christi. Pater in Novo Testamento est potius nomen Patris Iesu
Christi eiusque fidelium. Locus Eph. 6, 9 loquitur de habitudine dominorum chri-
stianorum ad suos servos; Col. 3, 25 admonet solummodo christianos et I Pt
1, 17 similiter christianos alloquitur. Textus I lo. 4, 20-21 de communitate chri-
stiana est intelligendus, nam Toannes alio loco (2 JTo. 1, 10) dicit: « Si quis venit
ad vos et hanc docttinam non affert, nolite recipere cum in domum nec ave ei
dixeritis... ». Ideo etiam textus pag. (8) 48 lin. 3 de fraterna habitudine erga
omnes cautius formulari debet. 3. Adsunt autem scripturae testimonia, quae
recte hoc in contextu possunt adhiberi (v. g. Sap. 11, 25-27; Rom. 10, 12-13).
? deest. # ipsi. ¥ «et reverentia » vel. ® Pag. 48, linn. 21 ss.: mu-
tentur in hanc formam: « Sic amplectamur imprimis Musulmanos, qui ad Abrahae
familiam libenter se referant atque suo modo Deum unicum personalem et remu-
neratorem adorantes et eius etiam occultis iudiciis sese ex toto animo submittere
studentes sensu religioso atque permultis humanae culturae communicationibus pro-
pius ad eos accesserunt ».

Ratio. Aliquid dicendum videtur de indole religiosa musulmanorum. Unde
tria hic proponuntur:

1. Mahometani se ad Abrahae familiam pertinere iam a tempore originis
suae religionis affirmant;

2. ut iam in schemate dicitur, Deum unicum personalem et remunerato-
rem adorant atque colunt;

3. «Islam » notat deditionem totalem et submissionem hominis voluntati
inscrutabili Dei omnipotentis.

Tamen caute nobis loquendum erit, ne verba nostra aliquem syncretismum
prae se ferre videantur. Ideo dicendum, quod ad Abrahae familiam libenter sese
referant, cum non eadem sit relatio christianorum et Tudaeorum et Mahometano-
rum ad Abraham patrem fidei. Ideo etiam dicendum, quod suo modo Deum ado
rant, nam omnino negant Deum trinum et Patrem Iesu Christi Domini nostri.

Moderator: Exc.mus D. Franciscus Seper loquetur crastina die. In-
terim accedat ad microphonium et loquatur exc.mus D. Philippus Po-
cock, arch. coad. Torontinus in Canada.

16

Exc.mus P. D. PHILIPPUS POCOCK
Archiepiscopus tit. Isauropolitanus, coad. c.i.s. Torontinus

Patres venerabiles,

In hac brevi interventione laudes meas adiungo illis quae iam de
praesenti declaratione dictae sunt. Accedo etiam illis, qui postulave-
runt 1. ut phrasis « nec deicidii arguant », quae in priore textu inventa
est, in praesenti textu restauraretur, et 2. ut declaratio condemnaret
ac deploraret persecutiones sive discriminationes religiosas et raciales,
quas Iudaei olim passi sunt et in nostro etiam saeculo patiuntur.

Nunc' liceat mihi pauca addere verba in defensione declarationis
et contra obiectionem ac si in illa declaratione Tudaei magis favorabiliter
repraesentarentur, quam in ipsa Sacra Scriptura verificatur.

Verum quidem est prophetas Israélis haud raro populum accusasse
quod esset durae cervicis et duri cordis. Huiusmodi accusationes usque
ad Novum Testamentum resonant. Christus ipse duro sermone increpa-
bat magnos sacerdotes et pharisaeos, et quandoque populi turbam. Idem
modus loquendi habetur in sermonibus S. Stephani, ut Actus Apostolo-
rum referunt (in cap. 7) et in verbis S. Pauli, in Epistola prima ad
Thessalonicenses (cap. 7..°). In his locis populus Israél accusatur
repetitae infidelitatis. Attamen non est obliviscendum has accusationes
contra Tudaeos oriri ab illis qui ipsi etiam Iudaei sunt. Nam Christus,
Stephanus et Paulus filii sunt populi iudaici. Eorum durus sermo nil
aliud erat nisi exhortatio ad convertendum populum quem diligebant,
ad quem pertinebant, quocum aliquomodo sese identificabant. Eiusmodi
expressiones sumi nequeunt tamquam litteralis descriptio populi; erant
enim sermones exhortatorii ad commovendos animos auditorum.

Prae oculis etiam tenere oportet, quod in Ioannis Evangelio ter-

minus « Tudaei » saepe saepius usurpatur non quidem pro toto populo
iudaico, sed solummodo pro inimicis Christi, i. e. pro illo coetu phari-
saecorum et sacerdotum, qui Christo infensus erat, Verba quae Dominus
in quarto Evangelio contra illos profert, nequeunt applicari populo in
totali sed solummodo aliquibus inter eos.

Et concludimus. Ad recte enuntiandam relationem inter populum
tudaicum et Ecclesiam Christi, non tam attendendum est ad condemna-
tiones exhortatorias populi Israél, sed pracprimis adducendi sunt illi
Scripturae loci, qui Vetus Testamentum in Novo compleri et impleri
asserunt, et qui mysterium divinae misericordiae in populo electo pro-
clamant. Tta et non aliter intellegi quis potest verum sensum Sacrae
Scripturae quoad populum Dei electum. Dixi.

In textu scripto tradito: ' deest. 2 deest, ¥ 15ss.

17

Excmus P. D. PETRUS NIERMAN
Episcopus Groningensis

Nomine conferentiae episcoporum Neerlandicae relate ad declaratio-
nem de ludaeis et de non christianis, sequentia ...! proferre velim.

Declaratio imprimis valde laudanda est, eo quod exprimit clare Ec-
clesiam de die in diem magis magisque percipere necnon magni aesti-
mare valores religiosos, qui imprimis apud populum iudaicum, necnon
apud ceteros non christianos, speciatim Musulmanos, inveniuntur, et
originem trahunt a Patre luminum, qui vult omnes homines salvos
fieri,

Quae aestimatio non tantum fundamentum praebet caritatis erga non
christianos, sed allicit atque invitat ad colloquium, quo nos ipsi chri-
stiani quoque adiuvari possimus in magis et magis penetrando in myste-
rium salutis. Quod valet imprimis relate ad Tudaeos, quia speciali modo
nobiscum coniuncti sunt.

Ut vis et harmonia huius declarationis adhuc magis perficiantur ac
roborentur,

Ut sensus textuum, qui ex Sacra Scriptura deprompti sunt, adhuc
magis in lucem proferatur,

Ut evitetur omnis quidem fucata species ac si Ecclesia hoc modo
loquens solummodo quaerat conversionem Iudacorum, Musulmanorum
ceterorumque non christianotum, quo respectus supradictus labefactare-
tur, sequentes cmendationes profetre velim:

1. Pag. 47, lin. 6. Proponitur lectio: « Quare nequit Ecclesia, nova
in Christo creatura ..’, ex Tudaeis et gentibus condita in unum novum
hominem ..°, oblivisci se continuationem populi illius esse... », Clarius
ita indicatur pacem Christi simul complectere tum Iudaeos tum gentes,
eo quod Christus duos condidit in unum novum hominem faciens pa-
cem, reconcilians ambos in uno corpore Deo per crucem, interficiens-
que inimicitias in semetipso ...},

2. Pag. 47, lin. 20.° Proponitur lectio: « Atque insuper odia et
vexationes contra Iudaeos damnat deplorans iniurias buic populo olim
a Deo electo et laudato ut “ radix sancta ” ..° illatas ... ». Ita diffe-
rentia inter iniurias hominibus ubicumque illatas et illas populo iudaico
ex animo anti-semitico inflictas melius apparet et character specialis
populi iudaici melius enuntiatur,

3. Pag. 47, lin. 23." Proponitur lectio: « Memotia insuper dighum
est salvationem totius populi iudaici partem spei christiani esse... ».
Verba « adunatio populi iudaici cum Ecclesia » suggerere videntur stu-
dium Ecclesiae intendentis solummodo conversionem Iudaeorum, id
quod colloquium cum Tudaeis nimis difficile, si non impossibile fa-
ceret ...%,

4. Pag. 47, lin. 30 Proponitur lectio: « Caveant praeterea, ne
simpliciter Iudaeis, quae in passione Christi perpetrata sunt, imputen-
tur ». Haec imputatio enim non tantum Iniutiosa est erga Iudaeos no-
strorum temporum, sed etiam erga Iudaeos saeculorum praeteritorum.,
Dixi.

In textu scripto tradito: ' in aula conciliari, 2 (Gdl. 6, 15). * (Epbh.
2, 15, # Verba « nova in Christo creatura » non in Eph. 2, 15, sed in Gal.
6, 15 inveniuntur. * (pag. 47 (7), n. 32, linn. 20 ss.). 5 (Rom. 11, 16).
T {pag. 47 (7), n. 32, lin, 23). ® 4. pag. 47 (7), n. 32, lin. 28: deleatur
verbum « Ideo ». Eo quod verbum «ideo » ponitur immediate post lineas in
quibus agitur de spe Ecclesiae, innui potest Ecclesiam solummodo conversionem
Tudaeorum intendere. ® 5. pag. 47 (7), n. 32, lin. 30,

18
Exc.mus P. D. IULIUS DAEM
Episcopus Antverpiensis
Venerabiles Fratres,

Declaratio de Iudaeis peropportune insistit in spem christianorum
qui accessum israélitarum ad plenitudinem populi Dei a Christo instau-
ratum exspectant, [uremerito Concilium Oecumenicum christianos ad

fraternum dialogum cum israélitis invitat, ut mutua cognitio et aesti-
matio spiritualis patrimonii in dies augeatur. Saepe experti sumus israé-
litas in Deum eiusque consilium confisos magni facere, quod nos chri-
stiani eorum salutem cordi habemus atque praesertim de eorum vera
aemulatione Dei non dubitamus. « Non repulit Deus plebem suam quam
praescivit » ...". Haec verba apostoli optime sonant in auribus israéli-
tarum qui religionem suam in praxim deducunt.

Reprobamus iniustitias, odia et vexationes et homicidia et « po-
groms » israélitis facta. Speramus fore ut cesset quaecumque vexatio
stirpis vel religionis causa illis et aliis iniecta. Christianos honoramus qui
caritate pleni optimas relationes inter catholicos et israélitas instaurare
vel fovere conantur.

Patres conciliares iam animadversi sunt declarationem de Iudaeis
optatum dizlogum fundare in locum quem Israél in consilio divino in
practerito obtinuit et etiam in bona religiosa quae Isragl et Ecclesia
in praesenti communia habent.

Ad nostrum sensum, declaratio de Tudaeis maiorem valorem pasto-
ralem habere potest, si praeter considerationes historicas et theologicas,
concreta habitudo christianorum erga nostratum israélitas describitur.

Declaratio in caritatem multum insistit. Haec tamen carifas® faci-
lior redderetur si constanter in mente habemus valorem positivum qui
animae israéliticae huius temporis inest. Nonne hic valor apparet ex
eo quod credentes israélitae etiam nunc memores sunt foederis populi
sui et Jahweh? Magni pretii est quod credentes israélitae Dei manda-
tis fideles esse velint, etiam si dura quaedam ab eis exigantur..’. In
coetus suos conveniunt ut sacros libros legant, qui sunt etiam nostri.
Eosdem psalmos cantant quos nos ipsi cantamus. Multi eorum pericula
vigentis materialismi optime petspiciunt et deplorant et, in quantum
in eis est, impugnant. Misericordiam Dei implorant et veniam pro
peccatis suis petunt praesertim in celebratione diei reconciliationis ...".
Agnoscunt Deum puniturum esse malos et mercedem retributurum bo-
nis. Cordi habent exemplum dare fidelitatis erga traditiones suas atque
magna spe futurorum niti ...’

Hi diversi valores humani ac religiosi nostris diebus tantopere aesti-
mati suum momentum habent in determinandis dialogi conditionibus,
quas tamen in sacros libros fundamus.

Christianus in sacris textibus antinomiam quamdam apparentem ha-
bet explicandam, Novum Testamentum nos docet hanc prophetiam Iesu:
« Dico autem vobis, quod multi ab oriente et occidente venient et re-
cumbent cum Abraham et Isaac et Tacob in regno caelorum; filii autem

. e s . . 6
regnl elicientur in tenebras exteriores... » ...".

Hanc tamen monitionem christiani non possunt habere ut ultimum
verbum revelationis de sorte Israélis. Nam S. Paulus haec habet verba:
« Secundum evangelium quidem inimici propter vos, secundum elec-
tionem autem, carissimi propter patres. Sine paenitentia enim sunt dona
et vocatio Dei » ...".

Verba Tesu et apostoli referri debent ad realisationem historicam
consilii divini. E contextu verborum Iesu patet, quod lTesus loguitur de
sequelis immediatis oriundis ex eo quod israélitae Christum ut Messiam
non agnoverunt. Sed S. Paulus sortem finalem israélitarum, i. e. con-
summationem in Deo, prae oculis habet, quae quidem gratia Dei ab om-
nibus hominibus, etiam ab israélitis, attingi potest. Exinde apparet
quod in relatis verbis non est vera contradictio. Christus non reiecit
israélitas a salute aeterna. Vocantur ...* sicuti ceteri homines ut a Christo
in unum corpus coadunentur et domum Patris ingrediantur. Etsi aposto-
lus deplorat quod israélitae « in lapidem offensionis offenderunt » ...,
gaudet tamen de misericordia Dei quae salvum faciet omnem Israél,
« Conclusit enim Deus omnia in incredulitate ut omnium miserea-
tur » .9

Perutile erit, venerabiles Fratres," dialogo christianorum cum israé-
litis normas sequi quas ipse > apostolus in ordine ad habitudinem chri-
stianorum indicat.

1. Christianus debet vitare omnem superbiam. E paganismo ortus
agnoscere debet se esse « oleastrum olivae » et se non ferre radicem sed
a radice ferri ...”.

2. Christianus debet in mente habere consilium divinum ab aposto-
lis revelatum. Etsi usque ad praesens tempus Israél non intellexit, dies
tamen veniet in qua plena Dei misericordia sese exercere poterit ...".

Christianus huius memor sit, quod israélitae et nos christiani con-
silio divino ad eandem consummationem impellimur, i. e. ad revelatio-
nem in communi foedere misericordiae Dei. Hoc consilium divinum se-
qui nos oportet non aliquo proselytismo inopportuno sed sinceritate
et humilitate perfecta. Necesse est moveamur eadem tristitia et eodem
dolore quibus ipse apostolus movebatur cum diceret sese optare « ana-
thema esse a Christo pro fratribus » ...,

Venerabiles Fratres, optamus hanc duplicem habitudinem humili-
tatis et communionis in una spe communi adhuc melius in declaratione
indicatum iri in lumine doctrinae S. Pauli. Dixi.

In textu scripto tradito; ' (Rom. 11, 2), * deest. ¥ v. g. in obser-
vantia sabbati, 4 Yom Kippur. > Vocatione sua ad meliorem mundum
impulsi ardenter laborant. ¢ (Mt 8, 11-12). " (Rom. 11, 28-29).

¢ enim. * (Rom. 9, 32). 0 (Rom. 11, 32). 1 deest. 2 deest.
B « Tu autem fide stas; noli altum sapere, sed time. Si enim Deus naturalibus
ramis non pepercit, ne forte tibi parcat » (Rom. 11, 20-21). # « Nam si tu

(christiane) ex naturali excisus es oleastro, et contra naturam insertus es in bonam
olivam, quanto magis ii, qui secundum naturam inseruntur suae olivae? » (Ronz.
11, 24). 5 (Rom. 9, 3), cognatis secundum carnem « qui sunt israélitae quo-
rum adoptio est filiorum et gloria et testamentum et legislatio et obsequium et
promissa, quorum patres, et ex quibus Christus secundum carnem...» (Rowm.

9, 4-5).

Moderator: Proxima congregatio generalis habebitur crastina die,
hora nona.

Em.mus P. D. EuceEntus card. TissErANT: Reponatur Sacrosanc-
tum Evangelium.



